
Taqdimot

Йўлакдан юриб бораркан-
ман, мактаб саҳнида  ёши улуғ, 
аммо бардам, тетиклиги боис 
ёш кўринадиган, қорачадан 
келган, басавлат кишига дуч 
келдим. У, узоқдан бўлса-да, 
спорт майдонларида кечаётган 
ўйинлардан кўз узмай, синч-
ковлик билан кузатиб турарди. 

– Ассалому алайкум, Қодир 
аканинг хонаси қаерда? – сўра-
дим ундан.  

– Қодир ака мен бўламан, – 
деди у киши хотиржам ва кеча 
ваъдалашганимиз учун мени 
кутиб турганини айтди.

Қодир Исмоилов пойтахт-
даги жис моний тарбия ўқи-
тувчилари орасида ёши ҳам, 
обрўси ҳам улуғ, нафақат юз-

лаб ўқувчилар, балки ўқитув-
чилар сафидан кўплаб шо-
гирдлар етиштириб чиқарган 
устоз. Аммо аксарият спорт-
чиларга хос бўлмаган камтар-
лиги, оғир-босиқлиги сезилиб 
туради. 

Мактаб биносига киришда 
қаршингизда ўқувчиларнинг 
спорт соҳасида эришган ютуқ-
лари акс этган кўргазмага кў-
зингиз тушади. Менинг сов-
ринларга тикилиб қолганимни 
кўрган  Қодир ака: “Келинг, 
суҳбатимизни шу жойдан бош-
лай қолайлик”, деди-да, ҳар бир 
соврин  тарихига алоҳида тўх-
талиб, сўзлай бошлади:

– Мен сизга айтсам... мак-
табимизнинг спорт тарихида 

2017 йил унутилмас, яъни бар-
ча ютуқларимизга йўл очган 
йил бўлди. Шу йили умумтаъ-
лим мактаб ўқувчилари ўртаси-
да футбол бўйича бўлиб ўтган 
Тошкент шаҳар чемпионатида 
биринчи ўринни эгаллаб, рес-
публика босқичига йўл олдик. 
Бу соврин шаҳар ҳокимлиги то-
монидан берилган... 

Албатта, бу гапларни бир 
нафасда айтиш ёки эшитиш 
мумкин. Айтишга осон. Аммо 
уни амалга оширишни тасаввур 
қилиш қийин: юзлаб ўқувчи-
лардан 15-20 нафарини саралаб 
олиш, жамлаш, уларга ўрна-
тилган тартибда зарур машғу-
лотларни ўз вақтида, самара-
ли ўтказиш... Нафсиламирини 
айт ганда, уларни аҳил жамоага 
бирлаштириш учун бир-икки 
йил камлик қилади. Яна маҳо-
рат керак, сабр-тоқат, унинг 
устига... 

– Тўғри айтдингиз, – тасдиқ-
ладим мен.     

– Мана бу эса, “Камолот 
кубоги”, – сўзини давом эт-
тирди Қодир ака. –Республика 
босқичи ва финалда биринчи 
ўринни олганимиз учун бе-
рилган. Биз бир йилда мамла-
катимизнинг  қайси шаҳри ёки 
қишлоғида энг зўр футболчи 
болалар борлигини, уларнинг 

ўйин маҳоратини ўрганиб 
бўлгандик. 2018 йилда Рес-
публика жисмоний тарбия ва 
спорт вазирлиги ҳамда Жиз-
зах вилояти ҳокимлиги ҳам-
корлигида ўтказилган “Чарм 
тўп” мусобақасида олганимиз 
– биринчи даражали диплом, 
деганим мана шу. Бу мукофот-
га мактабимизнинг 9-10-синф 

ўқувчилари сазовор бўлган. 
Бошқа синфлар ёшидаги ўқув-
чилардан иборат футбол гу-
руҳларимиз ҳам бор. 

Мен озими-кўпми, мактаб 
таълим тизимидан хабардор-
ман. Дастурда белгиланган 
дарс соатларини талаб дара-
жасида ўтиш, иш ҳужжатла-
рини ўз вақтида тўлдириб бо-
риш, яна педагогик кенгашдан 
бош лаб, турли мактаблар ва 
спорт жамиятларида бўлади-
ган йиғилишлар, семинарлар-
дан ортиб, икки-учта синф 
ёшидаги футбол жамоаларини 
шакллантириш учун ўқитув-
чи, гапнинг очиғи, оиласини 
унутиб, мактабда яшаши ке-
рак...  

– Мана буниси эса, –  сўзини 
давом эттирди хаёлимдан ўта-
ётган фикрлардан бехабар Қо-
дир ака. – Мактаб ўқувчилари-
нинг “Умид ниҳоллари” спорт 
мусобақаларида футбол бўйича 

ғолиб бўлганимиз учун қўлга 
киритган дип лом ва соврини-
миз. Ўшанда бизга “Дамас” ав-
томашинасини совға қилишган. 
Мен сизга айтсам, бундай авто-
машина олишга бир эмас, икки 
марта сазовор бўлганмиз.

Энди ҳайратда қолмаслик-
нинг иложи йўқ. “Умид ниҳол-
лари”да, яна спортнинг футбол 

турида икки марта ғалаба қозо-
ниш ҳар қандай жамоага ҳам 
насиб этавермайди.  

– 2018 йили Тошкент шаҳар 
ҳокимлиги томонидан ўтка-
зилган “Тошкент ёшлар фут-
бол лигаси”да ҳам биринчи 
ўрин бизга насиб этди. Унинг 
ортидан Ўзбекистон Футбол 
ассоциацияси ҳамда Халқ таъ-
лими вазирлиги ҳамкорлигида 
ўтказилган футзал ўйинлари-
да мутлақ ғолиб бўлдик. Ўша 
йиллари мен ўқувчиларим-
ни бошлаб бирон мусобақа-
га олиб борсам, бош қа вило-
ят ёки мактаблардан келган 
жамоаларнинг ҳафсаласи пир 
бўларди. Чунки уларнинг биз-
ни енгишига кўзлари етмасди. 
Ўқувчиларим анчагина тани-
либ қолганди. Уларга нафақат 
катта стадионда, балки мини-
футбол бўйича ҳам респуб-
ликада ҳеч қайси жамоа 
тенг келолмасди. 

Пойтахтнинг Чилонзор туманидаги 162-умумтаъ-
лим мактаби дарвозасидан кириб боришингиз билан 
йўлакнинг ўнг томонида жойлашган катта-кичик 
спорт майдончаларида болаларнинг гавжум бўлиб, ду-
нёни бошига кўтариб, шовқин-сурон солиб юриши беих-
тиёр диққатингизни тортади. Катта майдонда ўрта 
синф ёшидаги болалар футбол ўйнашяпти. Кичикроқ 
майдончада эса, бошланғич синф ўқувчилари ўзларига 
мос спорт ўйинлари билан машғул. Майдон атрофига 
тортилган тўсиққа суянган ота-оналар фарзандлари-
нинг маҳорат билан тўп тепишларини кузатиб тури-
шибди, бошқа томошабинлар эса ўйинчиларни  олқиш-
лаяпти. 

Муҳаммад АЛИ, 
Ўзбекистон халқ ёзувчиси

Мамлакатимизда устозларга, ўқитувчи ва му-
раббийларга ҳурмат кўрсатиш, уларни моддий 
ва маънавий қўллаб-қувватлаш борасида кейинги 
йилларда талайгина ишлар амалга оширилмоқда. 
Президентимизнинг “Муаллимнинг обрў-эътибо-
ри – бу, аввало, миллатнинг, бутун халқнинг обрў- 
эътиборидир”, деган сўзлари бунинг тасдиғидир.

ҚОДИР АКА БИЛИБ АЙТАДИ

Юртимиз бўйлаб амалга 
оширилаётган ислоҳотлар биз-
нинг Ўзбекистон давлат санъат 
ва маданият институтида ҳам 
ўз аксини топмоқда.

Бу даргоҳда халқимизга кенг 
танилган санъаткорлар етишиб 
чиққан, десак муболаға бўл-
майди. Боиси, халқимиз азал-
дан маданияти юксак, санъат-
севар. Энди-энди тетапоя қила-
ётган санъат намояндаларидан 
тортиб, эътиборга тушган ҳо-
физу қўшиқчиларгача халқнинг 
ардоғида. Институтимизда эса, 
нафақат созанда-ю хонандалар 
сабоқ олишади, балки кино, 
театр, мусиқа санъати сирлари 
ҳам ўргатилади. Шунингдек, 
фольклор ва этнография, мада-
ният муассасалари бошқаруви, 
кейинги йиллардан бошлаб ку-
тубхона-ахборот фаолияти каби 
соҳаларда бакалавр, магистр 
ва докторантура босқичларида 
мутахассислар тайёрланмоқда.

Таълим даргоҳимизнинг бу-
гунги кунгача эришган салмоқ-
ли ютуқларида институтда фа-
олият юритган устозларнинг 
муҳим ҳиссаси бор. Давлат ва 
сиёсат арбоби, тарих фанлари 
номзоди, профессор Азиз Тўра-

ев, ўзбек маданияти намоянда-
си, давлат арбоби, педагогика 
фанлари номзоди, профессор 
Бахтиёр Сайфуллаев, филоло-
гия фанлари доктори, профес-
сор Иброҳим Йўлдошев каби 

устоз ларнинг хизматларини 
алоҳида таъкидлаш жоиз. 

Шунингдек, Ўзбекистон 
дав лат санъат ва маданият инс-
титутининг Нукус ва Фарғона 
минтақавий филиалларида ҳам 

жонкуяр устозлар талабаларга 
ижодий тажрибаларини ула-
шиб, уларга санъат сирлари-
дан сабоқ бериб келишмоқда. 
Санъат ва маданият соҳасида 
малакали кадрлар, чинакам 
ижодкорлар етишиб чиқиши-

да ушбу таълим даргоҳларида 
дарс бераётган азиз устозлар-
нинг фаолияти барчага ибрат-
дир. 

Институтимиз ҳар доим 
қайноқ ижодий муҳит ичида 
бўлиб, санъатнинг кўплаб тур-
лари бўйича талабаларимиз ўз 
иқтидорини чархлаб бориша-
ди. Уларнинг дунёқараши кен-
гайиб, тафаккури юксалишида 
эса, албатта, бадиий сўз санъ-
атининг – адабиётнинг аҳа-
мияти катта. Президентимиз 
Шавкат Мирзиёевнинг пойтах-
тимиздаги Адиблар хиёбонига 
ташрифи чоғида хиёбонда ёд-

горлик ҳайкаллари ўрнатилган 
24 нафар адибнинг ҳаёти ва 
ижодини ўрганиш ва тарғиб 
қилиш борасида кўрсатмалар 
берилди. Шундан сўнг Ўзбе-
кистон давлат санъат ва мада-
ният институтига Халқ шоири 
Муҳаммад Юсуф ижоди билан 
боғлиқ тадбирлар ўтказиш 
белгиланди. Ўтган вақт мобай-
нида Муҳаммад Юсуф ҳаёти 
ва ижодига бағиш ланган саҳна 
асарлари яратилди, ҳужжат-
ли фильмлар суратга олинди, 
илмий-тадқиқот ишлари олиб 
борилди.

МАДАНИЙ ИСЛОҲОТЛАР САМАРАСИМАДАНИЙ ИСЛОҲОТЛАР САМАРАСИ

БАЙРАМ ТУҲФАСИБАЙРАМ ТУҲФАСИ
“Мактаб – менинг ҳаё-

тим” номли мактаб таъ-
лимига бағишланган ки-
тоб тақдимоти бўлиб 
ўтди. Тақдимотда Тош-
кент шаҳар ҳокимлиги 
ҳамда Мактабгача ва мак-
таб таълими вазирлигидан 
соҳага масъул раҳбарлар, 
шаҳар ММТБ бош қармаси 
раҳбарияти, уч юз нафар-
дан зиёд ўқитувчи ва мураб-

бий иштирок этди. Уларнинг ҳар бирига янги 
нашр этилган китоб совға қилинди.

Тақдимотда сўзга чиққан Ўзбекистонда хиз-
мат кўрсатган ёшлар мураббийси, Халқ ёзувчиси 
Муҳаммад Али, таниқли ёзувчи Шойим Бўтаев, 
Мактабгача ва мактаб таълими вазирлиги ходим-
лари “Мактаб – менинг ҳаётим” китобининг аҳа-
мияти ҳақида атрофлича тўхталиб ўтишди. 

Китобда умумтаълим мактабларда намуна-
ли фаолият юритаётган 17 нафар фан ўқитувчи-
сининг келажак пойдеворини яратиш йўлидаги 
фидойилик лари ҳақидаги мақола ва очерклар жам-
ланган. Педогог ларнинг тажрибалари, фикр-му-
лоҳазаларини ўрганиб, газета саҳифаларида ёри-
тишни кўзда тутган мазкур лойиҳага Муҳаммад 
Али, Шойим Бўтаев, Ҳаким Сатторий, Муҳиддин 
Омон сингари таниқли ижодкорларнинг жалб қи-
лингани нашрнинг услуби ва таҳлилий ёндашув 
ранг-баранглигини таъминлаган. Фанлар бўйи-
ча мутахассисларнинг серқирра фаолияти қамраб 
олинган асарларда таълим тизимидаги ютуқ ва 
камчиликлар моҳияти очиб берилган.

Бундай мазмундаги китобнинг биринчи марта 
нашр этилганини, қолаверса, бу “Ўзбекистон ада-
биёти ва санъати” газетаси кутубхонаси туркуми-
даги илк тўплам эканини таъкидлаш жоиз.

Очерк ва мақолаларнинг қаҳрамонлари Тошкент 
шаҳар Мактабгача ва мактаб таълими бош қармаси 
томонидан тавсия этилган бўлиб, уларнинг меҳнат 
фаолияти таҳсинга сазовор. Бу очерк ва мақолалар 
йил давомида “Ўзбекистон адабиёти ва санъати” 
газетаси саҳифаларида ёритиб борилди ва ниҳоят, 
“1-окт ябрь – Ўқитувчи ва мураббийлар куни” умум-
халқ байрами арафасида тўплам ҳолида чоп этилиб, 
устозларга туҳфа этилди.  Содда тилда ёзилган бу 
китоб ўқитувчилар, ота-оналар, айниқса, ёш муал-
лимлар учун муҳим қўлланма бўлиб хизмат қ илади.

Мазкур сонда тўпламдан жой олган Ўзбекис-
тон халқ ёзувчиси Муҳаммад Алининг “Қодир 
ака билиб айтади” мақоласи эътиборингизга ҳа-
вола этилмоқда.

 Î ÍÀ  ÍÈßÒÈ ÎÍÀ  ÍÈßÒÈ
От чоптириб чиқдинг уйингдан,
От чоптириб қайтгин, илоҳим!
Қўлингдаги жиловинг каби
Эркинг бўлсин ўзингда доим.

Майли, мени ўйлама, болам,
Топганингни сарф қил ўзингга.
Лек бировга бўлмагин қарам,
Нам тегмасин сира тизингга.

Улғайтирдим полвоним дея,
Толиққанда дармоним дея.
Шамол каби елиб борасан,
Олисдаги осмоним дея.

Осмонингни олиб қайт, болам,
Қолиб кетма осмон васлида.
Отанг қурган бу кичик ҳужра
Осмондан ҳам кенгдир аслида.

От чоптириб чикдинг уйингдан,
От чоптириб қайтгин, илоҳим!
Қўлингдаги жиловинг каби
Эркинг бўлсин ўзингда доим.

She’riy lahza
Тилак ЖЎРА

Келаси йили жаҳон маданий олами 
Маҳмуд Кошғарийнинг “Девону луғо-
ти-т-турк” асари яратилганининг 
950 йиллигини нишонлайди. ЮНЕ-
СКО халқаро ташкилоти жорий йил-
да бу ўлмас асарни “Дунё хотираси” 
рўйхатига киритгани жаҳон миқёси-
даги эътиборли воқеадир. 

Жаҳон туркшунос олимлари Маҳмуд 
ибн Ҳусайн Кошғарий таваллудини мило-
дий мингинчи йилнинг дастлабки ўн йил-
лиги, деб белгилайдилар. Бизга ўлмас бе-
баҳо маънавий хазина қолдирган буюк 
зотнинг тўла исми Маҳмуд Ҳусайн ўғли 
ибн Муҳаммад бўлиб, Кошғарий унинг 
нисбасидир. Маҳмуднинг бобоси Кошғар-
да туғилган бўлса ҳам, асосан, қорахонли-
лар давлати бошкентларидан Болосоғун 
шаҳрида яшади. Алломанинг туғилган 
юрти “Девону луғоти-т-турк” асарида аниқ 
айтилмагани учун турк олими Басим Ата-
лай уни Кошғар(Ўрдукент)да туғилган де-
ган фикр га келган бўлса, ўзбек олими Қаюм 
Каримов Маҳмуд Кош ғарийнинг Болосоғун 
(Қуз Ўрда, яъни ҳозирги Тўқмоқ) шаҳрида 
туғилгани, кўп вақтини Ўпал ва Азик қиш-
лоқларида ўтказганини аниқлаган. 

“Туркий сўзлар девони”да муаллиф ўзи-
нинг туркий қавмлардан эканлигини айтиб, 
“менинг қабилам сўзбошидаги “а” товушини 
“ҳа” қилиб сўзловчи қабилалардан эди” деб 
ёзганига кўра, Басим Аталай уни ўғуз қав-
мидан деб айтса, қозоқ олимлари уни қип-
чоқ қавмидан дейишади. “Девон...”дан маъ-
лум бўлишича, муаллиф ўттиздан ортиқ турк 
лаҳжалари, жумладан, қорлуқ, чигил, ўғуз, 
қипчоқ, булғор, арғу, канчак, уғроқ, йабақу, 
йамак, бачанак, итлик, қай, тухси, чумул, 
басмил, кўжа, сувар, уч, барс ған, хоқониййа, 
татар, туркман, чаруқ, бош қирд, сўгут, йағмо, 
уйғур ва бошқа лаҳжаларни яхши ўрганган. 

Маҳмуд Кошғарийнинг илмий фаолияти 
ҳақида тўла маълумотга эга бўлмасак ҳам, 
луғатда муаллиф бу қомусдан ташқари, 
бош қа бир илмий асар яратгани ҳақида маъ-
лумот бор: “Унинг бундан олдин ёзган “Ки-
таби жавоҳиру-н-наҳви фи луғати-т-турки” 
(“Туркий тилларнинг наҳв қоидалари”) де-
ган асари ҳам бор эди”. Бироқ бу асар биз-
гача етиб келмаган. 

Маҳмуд Ҳусайн ўғли ёзилажак аса-
ри муносабати билан қорахонлилар бош-
қарган бепоён ҳудуд аҳолисининг тил ва 
шеваларини ўрганишга киришади: “Мен 
турклар, туркманлар, ўғузлар, чигиллар, яғ-
молар, қирғизларнинг шаҳарларини, қиш-
лоқ ва яйловларини кўп йиллар кезиб чиқ-
дим, луғатларини тўпладим, турли хил сўз 
хусусиятларини ўрганиб, аниқлаб чиқдим. 
Мен бу ишларни тил билмаганлигим учун 
эмас, балки бу тиллардаги ҳар бир кичик 

фарқларни аниқлаш учун қилдим. Бўлма-
са, мен тилда уларнинг энг етукларидан, 
энг катта мутахассисларидан, хушфаҳмла-
ридан, эски қабилаларидан, жанг ишлари-
да уста найзадорларидан эдим”. (Маҳмуд 
Кошғарий. Туркий сўзлар девони / Девону 
луғотит турк. Уч жилдда. I жилд. MUMTOZ 
SO’Z, 2016, Б.22-бет).

Асарнинг Маҳмуд Кошғарий дастхати 
билан ёзилган тўртта нусхаси аббосий хали-
фалари саройида сақланган, кейинроқ хали-
фалик марказининг Бағдоддан Мисрга кў-
чиши, Бағдодда юз берган жангу жадаллар 
натижасида йўқолган. Асарнинг бизга етиб 
келган ягона нусхаси Шом (ҳозирги Сурия) 
мамлакатининг пойтахти Дамашқ шаҳрида 
Муҳаммад ибн Абу Бакр ибн Абулфатҳ Са-
вий Дамашқий томонидан 664/1266 сана 27 
шаввол / 1 августида кўчириб тугатилган. 
Луғат тузилганидан қарийб 200 йил ўтиб 
кўчирилган бу нусха, котибнинг фикри-
га кўра, Маҳмуд 
Кошғарийнинг ўз 
қўли билан би-
тилган қўлёзма 
асосида китобат 
қилинган. Қўлёз-
ма Истанбулдаги 
Миллат кутубхо-
насида сақланади.

“Девону луғо-
ти-т-турк” асари 
ХХ асрда жами 18 тилда 22 марта тўла ва 
қисман таржима қилинганини таъкидлаш 
керак. Таржима қилинган тиллар қаторида 
турк, ўзбек, уйғур, қозоқ, озарбайжон, инг-
лиз, немис, рус, хитой тилларини кўрсатиш 
мумкин. 

Луғатнинг туркча таржималари орасида 
энг мукаммали турк олими Басим Аталай 
таржимасидир. Исмоил Ҳикматнинг “Де-
вону луғоти-т-турк”ни 1929 йилда озарбай-
жон тилига таржима қилгани маълум. 

Фидойи олимимиз Фитрат “Девону луғо-
ти-т-турк”дан дастлабки намуналарни юр-
тимизда 1927 – 1928-йилларда эълон қил-
дирган. Ушбу намуналар 1940, 1948, 1960 
йилларда чоп этилган антология ва тўплам-
ларда чоп этилган. 1960 – 1963 йиллари эса 
Солиҳ Муталлибов таржимасида уч жилд 
ҳолида ўзбек тилида тўла нашр қилинган. 

Маҳмуд Кошғарийдек улкан алломанинг 
“Девону луғоти-т-турк” асари ҳақида маъ-
лумотлар жаҳонда ХХ аср бошларида тез-
тез тилга олинадиган бўлди ва бу муҳташам 
асарнинг таржимасига айни шу йилларда бир 
неча марта киришилди. Маълумки, “Девону 
луғоти-т-турк”нинг илк ношири турк олими 
Рифат Килисли (1873 – 1953) ҳисобланади. 

“Девону луғоти-т-турк” асарини тур-
кий тилларга биринчи бўлиб таржима қил-
ган киши ўзбек олими Холид Саид Хўжаев 

(1888-1937) эди. У асар таржимаси устида 
1935 – 1937 йиллар давомида ишлаган. Бу 
фидойи ўзбек олими Туркияда таълим ол-
ган, Озарбайжонда ишлаган, ўн икки тил-
ни мукаммал билган зукко турколог бўлиб, 
унинг фожиали қисмати турк маданий ола-
мининг бебаҳо ёдгорлиги таржимасининг 
тақдирига боғланиб кетди. Холид Саид 
Хўжаев 49 ёшида қатағон қурбони бўлди. 
Асар нашр этилмади. Таржимон номи эса 
1987 йилга қадар эътироф этилмади. 

“Девону луғоти-т-турк” асари асосида 
жаҳонда индекс ва луғатлар ҳам тузилган. 
Немис олими Карл Брокелманн 1928 йилда 
ушбу асар асосида “Ўрта турк тили луғати”-
ни нашр қилдирган. Асар индексини турк 
олими Басим Аталай ҳам тузган, у луғатдаги 
ҳар бир исмнинг таржимаси ва саҳифалари-
ни кўрсатган. Гарчи “дизин”, яъни индексда 
8783 сўз таржима этилса-да, бу иш охирига 
етмаган. Чунки унга илова қилинган исмлар 

кўрсаткичи, тўғри ва янг лиш ўқилган сўзлар 
жадвали ниҳоясига етмаган. 

Индекс Фитрат томонидан “сўзлик” де-
ган ном билан тузилган бўлиб, у Ўзбекис-
тон Фанлар Академияси Абу Райҳон Беру-
ний номидаги Шарқшунослик институтида 
сақланади. 

Асарни синчиклаб ўрганган ва унинг асо-
сида тадқиқий мажмуа яратган профессор 
Фитрат “Маҳмуд Кошғарий “Девону луғо-
ти-т-турк”да 6,5 мингдан ортуқ сўзларни 
олиб изоҳ қиладир. Кўб ўринларда бу сўзлар-
нинг қабилавий айирмаларини кўрсатадир” 
деб ёзади. Ундан ташқари, ҳар бир сўзнинг 
ясалиши, шакли, исмларнинг турланиши ва 
тусланишини ҳам кўрсатганки, муаллиф тах-
минан 10 минг атрофидаги сўз билан ишла-
ган. Маҳмуд Кошғарий асарини биргина 
изоҳли луғат ёки филология илмига дохил 
манба деб қараш камлик қилади. Чунки “Де-
вону луғоти-т-турк” Кошғарийнинг таъкид-
лашича, 8 китобдан иборат ва мантиқан уч 
йўналишда: муқаддима, луғат (асосий матн) 
ва фиҳрист(индекс)ни ўз ичига олади. 

Асар муқаддимасида туркий халқлар-
нинг улуғворлиги, турк тилини билишнинг 
аҳамияти ҳақида шундай дейилади: “Ал-
лоҳ таоло салтанат қуёшини турклар бур-
жига кўтарди. Фалакни ҳам шулар мулкига 
мослаб айлантирди. Уларни турк деб атади, 

мулкка эга қилди, замонамизнинг хоқонла-
ри қилиб кўтарди. Замон аҳлининг ихтиёр 
жиловини шулар қўлига топширди, халққа 
бош қилди, буларни тўғри йўлга юришга 
қодир этди. Уларга қарашли кишилар мақ-
садларига етиб, бебошлар ҳалокатидан қу-
тилдилар... Буларга яқин бўлиш учун энг 
асосий йўл уларнинг тилларида сўзлашиш-
дир, чунки улар бу тилда сўзлашувчиларга 
яхши қулоқ соладилар, ўзларини яқин тута-
дилар, уларга зарар бермайдилар”. 

Асарнинг қамров доираси ниҳоят дара-
жада кенг. Муаллиф буюк тилшунос вази-
фасини бажариш билан чекланмай, адаби-
ётшунос ва фольклоршунос олим сифатида 
масалага ёндашиб, ҳар бир сўз қўлланилган 
ашёвий мисолларни замонидаги ва ўзигача 
яратилган адабий манбалардан келтиради. 
Бу ҳақда яна муаллифнинг ўзига сўз берсак: 
“Мен бу китобни махсус алифбо тартибида 
(туздим), ҳикматли сўзлар, сажълар (қофия-

ли наср намуна-
лари), мақоллар, 
қўшиқлар, ражаз 
(жангнома айтим-
лари) ва наср деб 
аталган парчалар 
билан безадим”. 

Агар мутахас-
сис нигоҳи билан 
қаралса, Маҳмуд 
Кошғарий шунча-

ки бадиий асар намуналарини келтирибги-
на қолмаган, уларни жанрий жиҳатларидан 
келиб чиқиб тасниф ҳам қилган. Таснифда-
ги ҳар бир асарга жанрий тавсиф берган, 
улар қўлланилган асарлар, бу асар мансуб 
қабилалар ва айрим ўринларда уларнинг 
муаллифларини ҳам тилга олган.

“Девону луғоти-т-турк” асарида тил, 
адабиёт, тарих, фалсафа, география, ҳуқуқ, 
табобат, илоҳиёт, ҳайвонот (фауна) ва ўсим-
лик (флора) дунёси, мантиқ, илми нужум, 
сиёсат, ҳарбий санъат, ахлоқшунослик, эт-
нография сингари соҳаларга оид маълумот 
ва мисоллар бор. Китобга илова қилинган 
харита филология илмида тузилган илк ди-
алектологик харита ҳисобланади. Шунинг-
дек, асарда 200дан ортиқ дори тури тилга 
олинган, ўттиздан ортиқ касаллик аниқла-
ниб, унга шифо бўлувчи қирқдан ортиқ до-
ри-дармон тавсия этилган. Асарда 318та 
мақол ва ҳикматли сўзлар келтирилган. Бу 
мақоллар туркий халқларнинг фалсафаси, 
турмуш тажрибаси, табиат ҳодисаларига 
муносабатини англатади. 

Шу мисолларнинг ўзи ҳам бу асарнинг 
жаҳон маданияти тарихидаги ўрни ва аҳа-
мияти қанчалик катта эканлигидан тасаввур 
бериши мумкин. 

2022 йилда нашр этилиб, ТУРКСОЙ-
нинг Самарқанд шаҳрида бўлиб ўтган сам-

митида ушбу ташкилотга аъзо давлатлар 
раҳбарларига ҳадя этилган “Туркий ада-
биёт дурдоналари” 100 жилдлик асарлар 
мажмуа си ушбу муҳташам асар билан бош-
лангани ҳам бежиз эмас. 

Мажмуада Солиҳқори Муталлибов-
нинг таржимаси ва нашрига асосланил-
ди, олимнинг изоҳлари, асосан, сақланди. 
Шу билан бир бирга, “Девон”нинг қўлёзма 
нусхаси билан солиштириш натижасида 
айрим ўзгаришлар қилишга тўғри келди. 
Академик Алибек Рустамов Солиҳқори 
Муталлибов таржимасини аслият билан 
солиштириб, матнда тушириб қолдирил-
ган жумла, сўз ва иборалар ҳамда ҳарф-
ларни тиклаган. Ушбу ўзгаришлар нашр-
да кўрсатилди, изоҳларда (А.Р.) тарзида 
олимнинг муаллифлиги қайд этилди. Со-
лиҳқори Муталлибов нашрида араб ти-
лида келган ояти карима, ҳадис ва айрим 
шеърларнинг ўқилиши ва таржимаси бе-
рилмаган эди, уларнинг кирилл ёзувидаги 
транслитерацияси билан бирга таржимаси 
ҳам ушбу нашрда келтирилди, яна қатор 
ижобий ишлар амалга оширилди. 

Маълумки, асар Алибек Рустамов томо-
нидан ўтган асрнинг 70-йилларида рус ти-
лига таржима қилинган, бу таржима ҳақида 
Россия матбуотида фикрлар билдирилган 
эди. 2010 йилда мазкур таржима Москва-
да нашр этилди. Нашр кўрсаткичлари, за-
монавий дизайн ва техник жиҳатлари би-
лан аввалги Тошкент, Олмаота, Боку ва 
Урумчи нашрларидан анча юксак. “Дево-
ну  луғоти-т- турк” асарининг Мустақиллик 
йилларида нашр этилишида ҳиссаси бўлган 
Ўзбекис тон халқ шоири Эркин Воҳидов, 
академиклар Алибек Рус тамов, Азиз Қа-
юмов, Ғани Абдураҳмонов, Эргаш Фози-
лов, профессор Абдуҳамид Нурмонов каби 
улуғларимизни яна бир бор миннатдорлик 
билан ёдга оламиз, охиратлари обод бўлиш-
ларини Яратгандан сўраб, ҳақларига дуо 
қиламиз.

Маҳмуд Кошғарийнинг “Девону луғо-
ти-т-турк” асари бугунги кунга келиб 
умумжаҳон маданий мероси даража-
сига кўтарилган экан, ушбу китобнинг 
 ЮНЕСКО томонидан “Дунё хотираси” 
рўйхатига киритилиши туркий маданий 
олам меросхўрларидан бири сифатида 
ҳар бир ўзбек кишисини тўлқинлантири-
ши табиий. Буюк асарнинг ушбу рўйхатга 
киритилиши унинг жаҳон миқёсида ўрга-
нилиши, тадқиқ этилиш доирасини янада 
кенгайтириши аниқ.

Ҳамидулла БОЛТАБОЕВ,
филология фанлари доктори,

 профессор 

“ДЕВОНУ ЛУҒОТИ-Т-ТУРК” 
ХАЛҚАРО “ДУНЁ ХОТИРАСИ” 

РЎЙХАТИГА КИРИТИЛДИ

Boshlanishi 1- sahifada

Қодир ака 2019 йили Халқ таъли-
ми вазирлиги тақдим этган диплом-
лар, шунингдек, “Ўқитувчи ва му-
раббийлар куни” муносабати билан 
ўтказилган мамлакат биринчилиги-
да берилган совринлар ҳақида гапи-
ради. Шунингдек, Тошкент шаҳар 
ҳокимлиги томонидан ўтказилган 
мусобақаларда олинган бир қанча 
диплом ва кубокларни кўрсатди. 

Қаҳрамонимиз билан мактаб би-
носи ичида жойлашган спорт зал-
ларини, стол тенниси хоналарини 
айланиб чиққандан сўнг, чоғроқ тре-
нерлар хонасига кириб, суҳбатимиз-
ни давом эттирдик.

– 1971 йили жисмоний тарбия 
инс титутини битирганман. Ўша 
вақтда Физкультура институти 
дейи ларди, аммо унинг бинолари 
бутун шаҳар бўйлаб сочилиб кетган 
эди. Бир кун шаҳарнинг бу четида-
ги, иккинчи кун нариги четидаги 
май донларда машғулот ўтказардик.

– Бу мактабда қачондан иш бош-
лагансиз?

– 1987 йили ишга келганман. Ун-
гача институт йўлланмаси билан 
Янгийўл туманидаги 16-мактабда 
беш йил ишладим, ўттиз олти йил-
дан буён шу мактабда ишлайман. 

– Институтда спортнинг қайси 
тури билан шуғуллангансиз?

– Мутахассислигим – бокс бўйи-
ча ўқитувчи-мураббий. Болаликдан 
бокс тўгарагига қатнашганман. Ҳо-
зирги “Мустақиллик майдони” мет-
ро бекатига яқин жойда Ўқувчилар 
саройи, “Динамо” спорт тўгараги 
бўларди. Шу ерда америкалик Жек-
сон исмли тренер бокс тўгарагини 
юритарди. Жаҳон чемпиони, юрти-
миз фахри Руфат Рисқиев ҳам ўша 
ерда тарбия топган. Кейинчалик 
бокс бўйича мен ҳам халқаро тур-
нирлар, жаҳон биринчиликларида 
иштирок этдим. Бир йили Сурияда 

бўлган чемпионатда ғалаба қозон-
дим. Ҳеч ёдимдан чиқмайди, ўшан-
да собиқ шўро давлатининг Сурия-
даги Фавқулодда ва мухтор элчиси 
Нуриддин Акрамович Муҳиддинов 
биз учун қабул маросими ўтказган ва  
ғалабамиз билан қутлаган эди.  Қан-
чалар фахрланганимиз бугунгидек 
эсимда...  Ахир, у пайтлар мус тақил 
эмасдик!.. Аммо шу ўринда бир ҳо-
латни айтиб ўтишим керак. Биз-
нинг кучга тўлган вақтимизда собиқ 
шўролар давлатида спорт соҳасида 
биронта ўзбекнинг дунё миқёсига 
чиқишига ақл бовар қилмасди. Авва-
ло, Ўзбекистонда ғолиб бўлишнинг 
ўзи катта меҳнат, машаққатни талаб 
қиларди. Сўнг ра ўн бешта республи-
кадан келган рақибларни енгиб ўтиш 
керак, бундан ташқари, соҳанинг 
юқори поғоналарида турган москва-
лик спорт усталарининг, амалдорла-
рининг шогирд лари устидан ғалаба 
қозониш керак бўларди. Бу тўсиқлар-
ни енгиб ўтганингдан кейин: “Ие, бу 
ўзбек-ку!” дей диганлар, албатта, то-
пиларди.  Шунинг учун, камдан-кам 
ҳоллардагина жаҳон чемпионатла-
рига, олимпиада ўйинларига етиб 
бориларди. Марказдагилар чет рес-
публикадагиларга очиқчасига  мен-
симай қарашарди. Бугун, Худога 
шукр, мустақил юртимиз фарзандла-
рига боксда дунё да ҳар ким ҳам бас 
келолмайди. 

Қодир ака боксчи-мураббий, қо-
лаверса, тажрибали, халқаро май-
донларни кўрган бўлишига қарамай, 
спортнинг футбол турига кўпроқ 
қизиққани, ёш футболчиларни тай-
ёрлашга жиддий киришгани мени 
ҳайрон қолдирди. Чунки бир футбол 

жамоасини шакл лантириш учун 15-
20 нафар болани тарбиялаш керак. 
Футбол жамоавий ўйин, боксда эса, 
битта истеъдодни топиб, вояга ет-
казиш нисбатан осон экани барчага 
маълум. 

– Бокс бўйича шогирдларингиз 
бўлса керак? Нега болалар футбо-
лини ривожлантиришга бунчалик 
жиддий киришгансиз? 

– Ота-оналар болаларини боксга 
беришни истамайдилар. Балки, бу 
тўғридир. Қаттиқроқ мушт тушиб 
қолса, тўгаракдан чиқариб олган-
лар ҳам бор. Ҳаммаси ҳам эмас, 
шундай ҳоллар учраб туради. Мен 
ёшим улғайгач, футбол бўйича тре-
нерлик йўлини танладим. Чунки 
ҳар бир юртдошимиз юрагида бир 
армон бор: қачон бизнинг футбол-
чилар жаҳон майдонларида зафар 
қозонади? Наҳотки, миллион-мил-
лион йигитлар орасидан ўн битта 
моҳир футболчи чиқмаса, деган са-
воллар ҳамманинг кўнглидан ўта-
ди-да. Мен ўзбек йигитларининг 
Европа футбол майдонларида за-
фар қозониб қайтиш ларини ҳар 
доим орзу қилганман. Шунинг учун 
ҳамфикр дўстлар билан бир қанча 
амалий ишлар ҳам қилдик. “Бунёд-
кор” спорт академия сини ташкил 
этишда фаол қатнаш дим. Халқаро 
таж рибани ўрганиш учун дунё нинг 
кўп лаб давлатларига бориб келдик. 
Испаниянинг “Барселона” футбол 
клубининг футболчиларни тар бия-
лаш тизими билан танишганда бола-
ларнинг кўплиги, уларнинг машғу-
лотларини кўриб ҳайрат га тушдим. 
“Барселона”нинг ёш спортчиларни 
тарбиялайдиган “Ла Масия” ака-

демиясида етти юзга яқин бола ва 
ўсмирларга саксон нафардан зиёд  
турли мутахассислар бириктирил-
ган. Уларнинг кўпчилиги футболчи-
лар. Улардан ташқари гандболчилар, 
хоккейчилар ва футзал ўйинчилари 
ҳам тарбияланади. Улар қатъий бел-
гиланган кун тартиби, машғулотлар 
жадвалига амал қилади, мутахас-
сислар овқатланиш меъёрларига-
ча белгилаб берган. Аммо амалда-
ги умумий таълим мактабларидаги 
ўқишни ҳам четда қолдиришмайди. 

Бу ерларда Сколари каби жаҳонга 
машҳур футболчи ва тренерларнинг 
меҳнати улуғланади. Бундан ташқа-
ри, Сингапур, Малайзия сингари 
давлатлардаги футбол академияла-
ри фаолиятини ўргандик. Уларнинг 

тажрибаларини, иш ҳужжатлари-
ни олиб келиб, ўзимизда футбол 
академиясини очдик. Кейинчалик 
дунёга таниқли Ривалдо, Это син-
гари футболчиларни Ўзбекистонга 
чорлаб, маҳорат машғулотларини 
ўтказдик. Натижа ёмон бўлмади. 

Шу ака демия га қабул қилинган бо-
лалардан 16 нафарини ўзимизнинг 
162-мактаб га қабул қилиб ўқитдим, 
ўз назоратимга олдим.

Қодир акага ҳавас қилдим. Эллик 
йилдан буён оддий мактаб ўқитув-
чиси. Бир мактабда ишлаб, хорижий 
таж рибаларни ўрганиб келиб, респуб-
лика, қолаверса, халқаро миқёслар-
да катта натижаларга эришиш ҳар 
кимнинг ҳам қўлидан келмайди. Яна 
мактаб ҳаётига қайтиб, ҳозирги жис-
моний тарбия дарслари дастури, 
талаб лари ҳақида сўз очдим.

– Ўқув дастурлари чалкаш, изчил 
эмасдек туюлади менга, мен амалиёт-
чи сифатида айтяпман, – деди Қодир 
Исмоилов. – Биринчидан, машғулот-
лар изчил бўлиши керак, аввал ўқувчи 
спортнинг маълум бир турини назарий 
жиҳатдан ўрганиб, кейин ўзи бажариб 
кўрсин ва эришган натижасини бил-
син. Хуллас, ўқувчи бир қанча спорт 
турлари билан бевосита шуғулланиши 
керак, кейинчалик олий ўқув юртига 
борганда имконияти даражасида ҳар 
қандай спорт турини билсин, маълум 
машқларни бажарсин. Иккинчидан, 
негадир “Алпомиш ва Барчиной” спорт 
меъёрлари дастурдан чиқариб юборил-
ди. Ўрнига бошқа меъёр қўшилмади. 
Ахир, мактаб ўқувчиси олдига ёшига 
яраша талаблар қўйилиши керак-ку!

Жаҳон футболининг маҳоратли 
ўйинчиларидан бевосита кўпроқ ўр-
ганиш, улар билан ўйнаш керак. Ҳо-
зир Саудия Арабистони ёши ўтган, 
энди тренер бўладиган футболчилар-
ни жалб қилиб, ёшларини тарбияла-
япти... Бизнинг футболчилар ҳозир 
қаттиқ изланишмоқда. Уларнинг яқин 
йилларда  жаҳон биринчиликлари-
да катта ютуқларга эришиш ларига 
шубҳа йўқ...

Қодир ака билиб айтади.

ҚОДИР АКА БИЛИБ АЙТАДИ

Xazina

Суратда: Қ.Исмоилов бразилиялик машҳур тренер Сколари билан.

Юлдуз ҲАКИМОВА

        ОНА ДУОСИ
Бошимга ҳеч қачон бахт қуши қўнмас,
Бўлмаса агарда онам дуоси.
Яқинми, йироқми – масофа билмас,
Онамнинг дуоси, онам дуоси.

Мени қўрқитолмас қайғу ва алам,
Ҳаттоки бошимга қилич келса хам,
Доим қўллагайдир ҳар ерда, ҳар дам,
Онамнинг дуоси, онам дуоси.

Мусофир элларда бўлганча йўлдош,
Менга тоғлар каби беради бардош,
Кўзим очганимда бўлганим йўлдош,
Асрагайдир мени онам дуоси.

Осмонда порлаган минглаб юлдуздек,
Жонга ором берган бир ширин сўздек,
Йўлимни ёритган ёруғ кундуздек,
Асрагайдир мени онам дуоси.

           ОТЛАР 

        ДУПИРИ 
Телба  шамолларни ортда қолдирган,
Дуч келса душманин доғда қолдирган,
Хақиқий мардларга жилов солдирган,
Отлар дупурини соғиндим яна.

Кишнаса қулатиб тоғлар тошини,
Ҳар касга эгмаган мағрур бошини,
Сира тарк этмаган йўл йўлдошини,
Отлар дупурини соғиндим яна.

Учарлар  кўринмай, қаноти бордай,
Сиғмайди заминга, осмонлар тордай,
Юракка муҳаббат бергувчи ёрдай
Отлар дупурини соғиндим яна.

Тошқин дарёлардек тизгинсиз,  асов,
Кечалар оғзидан сачрайди олов,
Кўкларга сакраган келганида ёв,
Отлар дупурини соғиндим яна.

Ёллари товланган олтин,  кумушдек,
Бўларман уларни кўрсам беҳушдек,
Эгарлаб чопмоқлик гўзал бир тушдек,
Отлар дупурини соғиндим яна.
 
Отам жондан ортиқ меҳр қўйгани,
Қучсам отажоним ҳидин туйганим,
Мен ҳам отамдайин жондан суйганим,
Отлар дупурини соғиндим яна.

        МАЙЛИМИ
Майлими, йиғласам кўзёшларимни
Марвариддек тўкиб йўлларингизга.
Боримни, инону ихтиёримни
Топширганча сизнинг қўлларингизга.

Майлими, сўйласам тонгга пичирлаб,
Сизни севишимни такрор ва такрор.
У қайтиб келади, дея овутсам,
Телба юрагимни сизга интизор.

Майлими, яшасам умидлар билан,
Гуллар қўйганимча армон қабрига.
Тангри инъом этар эканми сизни,
Менингдек бечора қизнинг сабрига.

          КЎНГИЛ 

       ЭШИКЛАРИ
Кўнглим эшигини чертинг оҳиста,
Унга меҳмон бўлсин оташ муҳаббат.
Мен ҳам мезбон бўлай пок туйғуларга,
Ишқсиз яшамоққа қолмади тоқат. 

Кўнглим эшигини чертинг бир бора
Юрак ёлғизликдан адолар бўлди.
Сиз шу эшикни ёпгандан буён
Кўнгил ёруғликка гадолар бўлди.

Кўнглим эшигини  чертинг, азизим,
Зангламасин токи очилмай туриб.
Бир нафаслик ўтли нигоҳингизга
Ахир, юборарман жонимни бериб.

Кўнглим эшигини бир бора очинг,
Юзингизга тўйиб олсин кўзларим.
Бир лаҳзалик бахтдан энтикиб, ёниб
Оташдек қизарсин  қирмиз юзларим.

Кўнгил эшигимни очинг бир бора,
Кўринг муҳаббатнинг илоҳий кучин.
Қанчалаб ошиқлар очмоқ истаган 
Бу кўнгил  тилсимдир фақат сиз учун.

È×ÈÌÄÀ ÀÐÑËÎÍËÀÐ È×ÈÌÄÀ ÀÐÑËÎÍËÀÐ 
ÓÕËÀÐÄÈ ÞÂÎØ...ÓÕËÀÐÄÈ ÞÂÎØ...

Чўлпон ЭРГАШ

           САЛОМ
Яна шу кунимдан бўлиб умидвор,
Тонг билан ишимга ошиқар эдим.
Ўтиб кетар экан кимдир беозор –
“Салом” деди кулиб, 
               “Ассалом…” дедим.

Ўхшатгандир балки бировга яқин,
Қайдадир кўргандир мени, эҳтимол.
Танамга югурди эрка бир ёлқин,
Асир этди маҳзун руҳимни бу ҳол.

Ким бўлмасин, унга меҳрим товланди,
Худди товлангандай тонг чоғи қуёш.
Яқин кишим бўлиб кўнглим овлади,
Ичимда арслонлар ухларди ювош…

Кўз олдимдан ўтди мунис оилам,
Ўринлидай димоғ-фироғи қурғур.
Дер эдим, шу пайтда ёнида бўлсам,
Ўзимдан ўтди деб, сўрардим узр.

Кириб бордим, мана, ишхонамга шод,
Шодон қарши олди кўпчилик шу дам.
Фақат тик қаролмай ўтди биров ёт,
Ўзимни койидим бунинг учун ҳам.

Дилим оғритганди қай бир кун биров,
Кек сақлаш номарднинг ишидир аммо,
Ўша биров менга бўлган бўлса ёв,
Ўзимни ҳақман деб қилмасман даъво,

Шуларни ўйларкан дилда ҳаяжон,
Тилимга келмоқда ширин бир калом:
Жўралар, бахтимга бўлингиз омон.
Мен ҳам бу тонг сизга йўллайман салом.

Токи бу беғубор тонгги саломим
Даврангизда бўлсин мисоли кўзгу.
Холис бир одамдай, дўстларни доим
Менинг юрагимга чорлаб турсин у.
 

           ЕЛЛАР
Ҳей!
Ҳей, шамолларнинг набиралари,
Қўлингизни беринг, қўлингизни!
Ҳей, сиз бўронларнинг чеваралари,
Этагимдан тутинг,
Бўлинг тездан:
Манзил яқин,
Порлоқ,
Еллар, жон еллар,
Бўронлар, шамоллар кутади сизни.
Дадил кўкрак керинг,
Жон фидо йўллар,
Ҳамон ёниб қуёш кутади бизни!
Ўлим…
У энг сўнгги мададкор кўкда,
Унга лойиқ бўлиб, масъул юрайлик.
Озод эллар аро
Бўлсин деб ўктам,
Юртимиз кўксини кунга бурайлик.
Йўлда яшинлар ҳам бизга кўкракдош,
Олов қамчисидан минг пора зулмат.
Ҳақиқат қиличдек,
Қасоскор, қўлдош,
Ундан у ёқ мангу йўқ элда кулфат!
Ҳей,
Ҳей шамолларнинг кенжаси еллар,
Бўрон бўлиб сиз ҳам
Даврон суринг бир!
Ҳей, сиз – бўронларнинг эркаси еллар,
Саф-саф бўлиб,
Шаҳдам,
Олға юринг бир:
Қуёшга тоблайлик бу эл юзини,
Нурларга буркайлик йўлимизни.
Эритайлик унинг асрий музини,
Қўлингизни беринг,
Қўлингизни!..

                   * * *
Ошиқман.
Қаергадир ошиқаман,
Кўзларим шабнам каби ялтирайди
Ой шуъласида.
Лабларим қалтирайди.
Сенга асраб қўйган сирли сўзларим,
Туннинг унсиз ашуласида,
Ором билмайди.
Сени излайди.
Бормисан ўзи?!.
Қаерларда юрибсан?..
Балки ҳозир оғир энтикиб,
Қайгадир кўз тикиб,
Эшигинг ёнида ўйчан турибсан.
Балки…
“Эсламай…” деб ўйнаб юрибсан.
Кўнглим нотинч,
Қийнар соғинч,
Ранги-рўйим сомон, кечаси
Кўкда бир ой,
Ерда бир мен,
Ёлғизликнинг ёмон кечаси…
Йироқларда бир куй йиғлайди,
Йиғлаб – юрак-бағрим тиғлайди.
Ой бўлса,
Севинчдан осмонга сиғмайди.
Мен бўлсам…
Оҳ, чалишни билсайдинг сен ҳам
Ул дардли куйни.
Билсам эди чалишни мен ҳам
У алам – куйни…
Кутаман…
Кута-кута силлам қуриган.
Нимадир ютаман,
Лабларимнинг нами қуриган.
Кўзларим
Шабнам каби ялтирайди
Ой шуъласида.
Лабларим қалтирайди.
Сенга айтмоқ бўлган сирли сўзларим
Туннинг унсиз ашуласида
Ором билмайди,
Сени излайди…

– Ким қўшиқ айтяпти? – сўрадим комьпютер-
да ишлаётган Муқаддасдан. 

У ўгирилиб очиқ дераза томон қаради. 
– Ҳа, уми, қўйсанг-чи, – деди бепарво. 
Тўрт томоним баҳор бўлгай,
 Мовий тушли наҳор бўлгай,
Ғам кўксига оҳор тўлгай,
Мен-ла қолсанг, Дилдоражон...
Назаримда, қўшиқ хонага мезон шабадаси 

янглиғ майин оқиб кирарди.
Ажабо, ким экан у? Овози бунча ҳазин, 

ғамгин. 
Қўшиқ биз турган кўп қаватли уйнинг қўшни 

айвонидан эшитиларди. 
– Деразани ёп, халақит беряпти, – деди 

Муқаддас. 
Истамайгина ойнани ёпдим. Энди қўшиқ 

элас-элас эшитилар, аммо жойимдан жилол-
масдим. 

Муқаддас табиатан ўзига ҳам, атрофда-
гиларга ҳам талабчан қиз. Пешонаси тири-
шиб, доим бир нималарни ўйлаб юради. 
Балки билгани муҳим бир нарсадир? Ҳар 
қалай, мнемоника, психология, мантиқий 
математика аталмиш фанларни бутун 
борлиғи билан қабул қиладиган бу қиз мендан 
чандон фарқ қиларди. Ўзимга келсак, унинг таъ-
бирича, ўта бўш-баёвман, хаёлпараст, кўнгилчан. 

Ҳозир ҳам комьпютерини чиқиллатиб ёзиб 
ўтирган қариндошимга қараб, икки қутбнинг 
одамлари бўлсак-да, бир хонада, битта 
шаҳар ва ягона шу оламда бизни бир-
лаштириб турувчи кўринмас ришталар 
борлигини ўйлаб қувондим. Ўйимни ча-
малади, шекилли: 

– Нози,  яхши қизсан-у, вақтнинг қадрига ет-
маслигинг ёмон-да, – деб қўйди у.

– Нима қилибмиз вақтни совуриб? 
Унинг кўзойнак остидаги қисиқ кўзларига ти-

килдим. 
– Мана, келганингга неча соат бўляпти-ку, 

дераза олдида туриб вақтни совуришдан бўлак 
ҳеч нарса қилмадинг.

– Нега энди, овози яхши экан.
– Қўйсанг-чи! – қўл силтади у. – Бир бедаво-да! 

Кўзи кўрмаса ҳам, овози  оламни бузишини! 
Дераза томонга хавотир билан қараб қўйдим. 
– Кўзи кўрмайдими? Вой бечора, шунга касал 

деганмидинг? 
– Касал демадим, бедаво дедим! – деди у 

кесатиб. – Бундоқ сўзнинг фарқига борсанг-чи, 
рақамларни т ушунмаганингга яраша, унинг 
юраги хаста, сенинг тилингда нима дейилади, а, 
ошиғу бедавомиди?

– Бопладиз, сўзни фарқлай оладиган мате-
матик. Ошиғу беқарор дейилади. Бўпти, қани 
айт-чи, севиб қолганми ҳали йигит тушмагур,  – 
дедим ҳамхонамнинг рўпарасига яхшилаб жой-
лашиб оларканман. У бўлса гапимиз ҳали туга-
маслигини билиб, одатича, эшитмаганга олди 
ва компьютерига мук тушиб, ёзишга киришди. 

– Менга қара, гапни бошладингми, тугат-да 
энди, – дедим жаҳлим чиқиб. 

У бўлса муғомбирларча кўзимга тикилиб тур-
ди-да:

– Майли айтаман, фақат бозорлик қилиб ке-
ласан, – деди шарт қўйиб. 

– Хўп, қани айт, – дедим шошиб.
Муқаддас бир зум деразага тикилиб қолди...

* * *
Бугун эрталабдан ёмғир ёғди. Кузнинг салқин 

ҳавоси этни жунжиктирса-да, ёқимли эди. 
Осмоннинг кулранг пардасини ийманибгина 
кўтар  ган офтоб фурсат ўтиб аста борлиққа яна 
нурини ёйди. Шундай мунис, шундай дилбар 
кунларда негадир Яшар ҳақида ўйлайдиган бў-
либ қолдим. Тўғрироғи, унинг қалбидаги ғала-
ёнлари, изтироблари менинг юрагимда кечаёт-
гандек эди. Ҳар гал бир девор нарида у эзилиб 
куйларди, мунглиғ шеър айтарди. Бир девор бе-
рида эса сел бўлиб уни эшитардим. 

Дунё шундай ҳазин бўлар,
Кетишимга изн бўлар,
Ёлғонларинг бил, чин бўлар,
Мендан кетсанг, Дилдоражон...
Муқаддасдан унинг Дилдора исмли қиз-

га ошиқ бўлиб қолганини эшитганимдан бери 
беҳаловатман. Қорачиқларидаги бесаранжом-
ликни беркитиб турган қуюқ киприкли, бўйчан, 
мўйлаблари эндигина сабза урган тиниқ юзли 
бу бўз боланинг азбаройи хафа бўлишини, уни 
хафа қилишларини истамасдим. 

У билан танишишим кутилмаганда рўй бер-
ди. Кўчанинг бир четида хазон уюмларга тики-
либ ўтирган йигит олдидан ўтиб кетарканман, у 
бошини хиёл кўтарди. Бу ўша йигитмикин, деган 
хаёлда қадамимни секинлатдим. Салом берди. 
Негадир таниш бўлмасак-да, шу тобда у билан 
гаплашгим келди. У ҳам шуни кутгандек ўрни-
дан турмоқчи бўлди. 

– Ўтираверинг, безовта бўлманг, – дедим 
унга яқинлашарканман.

– Майли, сиз Муқаддас опаникига келган-
сиз-а? – дея сўради юзига табассум иниб. 

Ажабландим. 
– Ҳа.
– Ҳайрон бўлманг, зинадан чиқиб-тушганин-

гизда қадам товушингиздан билгандим, бу ер-
лик эмаслигингизни, – деди у мулойим. 

Ҳайратим янада ошди. 
– Исмингиз нима? – деди у.
– Нозима опа десангиз ҳам бўлаверади, – де-

дим унинг ёнига чўкиб.
– Меники Яшар. Бувим қўйган бу исмни. 

Мени кўп яшасин деганлар-да. 
– Чиройли овозингиз бор экан, уни асранг. Бу 

Худонинг сизга неъмати.
– Бувимга ўхшаб гапираркансиз, опа. Сизга қў-

шиқларим ёқдими? Тўғриси, кўп қаватли уйда ба-
ралла куйлашнинг имкони йўқ. Аммо айтгим кел-
ганда, нимагадир ҳамма нарсани унутаман. Фақат...

У шундай деб ерга қаради. 
Яшар мен билган кишиларга ўхшамас, шу қа-

дар беғубор эдики, қандай қилиб биллур идиш-
дек соф юрагини сақлай олганига лол эдим. 

Ўша кундан кейин биз у билан кўча-кўйда гапла-
шиб турдик. Ҳассаси билан теваракни чамалай-
диган, оламни қулоқлари билан эшитиб тасаввур 
қиладиган Яшар мен учун бу дунёнинг тилсимига 
айланди. Чунки ҳар сафар уни янаям тушуна бош-
лар, мусиқага, адабиётга қизиқиши, билимдон-
лиги, хотирасининг фавқулодда кучлилиги унга 
нисбатан меҳримни оширарди. Опа-укадек бўлиб 
қолганимиздан Яшарнинг оиласидагилар, айниқ-
са, онаси хурсандлигини билардим. Лекин кўпчи-
лик, Муқаддасдан тортиб, бошқа қўни-қўшнилар 
бизни бирга боғни сайр қилишимизни, соатлаб 
гап лашиб ўтиришмизни, унга китоб ўқиб бери-
шимни негадир ҳазм қилолмасди. Яшар кучли, 
иродали йигит эди. У ўзини руҳан бардам тутар, 
сира нолимасди. Кўришганимизда “Раъно”, “Тан-
го”, “Умид”, “Хаёлимда” каби қўшиқларни мароқ 
билан айтар, яна янги мусиқалари, уларнинг хо-
маки парчаларидан куйлаб берарди. Кейин ҳамма 
қўшиқлари муҳаббат ҳақидалигини айтиб, маъюс 

бўлиб қолар, то ўзи айтмагунча мен ҳам ботиниб 
юраги тубидаги дард ҳақида сўрамас эдим. 

– Сиз ҳаммасини биласиз-ку, –  деди у бир 
куни дабдурустдан. 

Индамадим, зеро, ёлғон гапиролмасдим. 
– Дилдора билан мусиқа мактаби-

га бирга борардик. У фортепиано бў-
лимида ўқирди. Жуда яхши чаларди. 
Мен қўшиқ куйлардим... Лекин  уни 

уйдагилари ўқишга юбормай қўйишди, – деди у қо-
воқларини уйиб. Кейин бир ютинди-да, яна сўзида 
давом этди. – Бир гал кўчада дадасининг овозидан 
таниб, “Дилдорани мусиқадан айиришингиз жино-
ят”, дедим. У бўлса, жаҳл билан: “Бош қа йўлимдан 
чиқма, бола!”, деди. Кўрмасам ҳам биламан, у буни 
нафрат билан айтди. Шунда тушундимки, отаси 
мен учун уни санъатдан айирган. Қаранг, бу, ахир, 
жаҳолат-ку?! – деди овози титраб. 

Шу тобда унинг қорачиқлари тез-тез айланар, 
вужудини ҳаяжон қамраганди. Мен уни тинчлан-
тиришга уриндим. 

– Сен тўғри гапиргансан, шундай қилган бўл-
са, у ростдан ҳам жоҳил экан. Хафа бўлма, иста-
санг Дилдора билан гаплашиб кўраман.

Яшар бирдан қаддини тутди.
– Ростданми, сиз уни танийсизми? Танимасан-

гиз ҳам бир кўришда биласиз уни. Чунки у мана шу 
шаҳар, йўқ дунёдаги энг чиройли қиз. Яна шунақан-
ги гўзал куйлар чаладики, тинглаб маза қиласиз. 

* * *
Тун кўкиш рўмолини осмон гумбазига ўраган 

паллада қандайдир бир нотаниш қуш сайрарди. 
Бу сас катта йўлнинг нариги тарафидаги қалин да-
рахтзор томондан эшитилар, тун пардасини ёриб 
чиқаётган қушнинг ноласи кўнглимга шу лаҳза-
да изтиробга қоришиқ ғусса соларди. Яхшиямки 
оламда соз ва сўз бор. Йўқса, зимистон тун бағри 
шу қуш овозисиз, тиллар сўз сеҳрисиз қоларди. 

Тунчироққа тутиб китоб ўқирканман, мутолаа-
даги завқимни Муқаддасга ҳам илингим келди. 
У ҳозир хотирани мустаҳкамлаш машқларини 
қилар, аллақандай тушуниксиз расмлар соларди. 

– Эшит, мана бу ажойиб афсона экан, – де-
дим китобдан бош кўтармай. 

– Нима ҳақда? – сўради у қизиқроқ мавзуда-
микин деган ниятда. 

Мавзуни айтсам рад этишини ўйладим-да, 
пинак бузмай афсонани ўқий бошладим. 

“Қадим замонда Ойпари исмли бир гўзал қиз 
яшаган экан. Унинг ҳусни ўн саккиз минг олам 
ичра ягона бўлиб, ошиқлар туну кун унинг жамо-
лини кўрмоқ умидида ҳасрат чекишаркан. Ойпари 
қанчалик меҳрибон, кўркам бўлса, отаси шунчалик 
қаҳри қаттиқ экан. Қиз балоғатга етиб, юзи олла-
ниб, чиройи оламга тенглашиб борса-да, кўнгил 
қулфини бировга очмабди, ҳеч кимсага сирини 
сотмабди. Ошиқлари сони ортиб, ғам-ғусса тор-
тиб юрган замонда қизнинг дили кутилмаганда 
машшоқ йигитга тушибди. Йигит дунёни қўшиққа 
тўлдириб, қизнинг кўчасидан куйлаб ўтар, Ойпа-
рининг  унга мафтунлиги ортавераркан. Ҳар гал 
йигит куйлаганда қиз ўзини дарчага урар, уни кўр-
моқ умидида ўзини унутар экан. Йигит ҳам қизнинг 
жамолини кўрмоқ умидида унинг кўчасида сар-
сон-саргардон юравераркан. Кўп ўтмай, бу ҳолдан 
баджахл ота, дўсту ағёр хабар топибди-ю, машшоқ 
йигит бехабар қолибди. Хабар топиб, қиз олдига  
яшиндек учганида эса, дарғазаб ота қизини уй 
қафасига солган, Ойпари қанчалик сулув бўлса, 
қафас ҳам шунчалик бежирим, тилла тўсиқлар би-
лан безатилган экан. Шундан кейин бир-биридан 
батамом айрилган ошиқ ва маъшуқлар туну кун 
бир-бирини куйлаб, ичикиб ўтибди. Бора-бора қиз 
ёлғизликда кўкдаги ойга, йигит эса ўз ўтида ёниб 
юрган офтобга эврилибди. Ер асрлар бўйи гир ай-
ланса-да, бу ошиқлар бир-бирига ета олмас, Ой-
пари чор атрофи юлдузли нур қафасида, машшоқ 
йигит эса тонги оқ, шоми қирмизи ёлғиз кунларда 
ғуссага тўлиб яшаб юравераркан”.

– Қара, худди Яшарнинг қисматига ўхшар-
кан-а? – дедим Муқаддасга. 

Аммо дугонам аллақачон ухлаб қолган, соч-
лари боя ўзи чизган расмлар узра ёйилиб ётар, 
шу онда фалак узра Ойпари ҳам унга кулимси-
раб қараётгандек эди.   

* * *
У қўшиқ куйларди. Бу қўшиққа сентябрнинг бир-

да ҳазин, бирда оромбахш кунлари ҳам жўр бўлар, 
деразага юз босган дарахтлар зангор ва сариқ 
япроқлари билан хонандани гўёки олқишлар, шу 
тобда бутун табиат унга жўр бўлар, чамамда фақат 
мана шу алвон оламгина уни тинглар, йигит кўнг-
лини улкан бир қалб билан тушунарди. 

Юрак асли қафасдадир,
Исминг ўтлиғ нафасдадир,
Сенсиз руҳим бир хастадир,
Мендан кетсанг, Дилдоражон...
– Оббо, яна бошладими бу? – деди Муқаддас 

деразаларни маҳкам беркитаркан. 
– Нега ёпасан, эшитяпман, ахир? – деразага 

яқинлашганимда Муқаддас  рўпарамда турарди.
– Менга қара, Нози, мазанг жойидами ишқи-

либ. Охирги пайтлар шу бедаво билан гаплаша-
вериб, сал бошқача бўлиб қолдингми дейман?

– Бу нима деганинг, уялмайсанми, ахир, у эъ-
тиборга муҳтож бола. Нимаси ёқмаяпти сенга? 

– Бир менга эмас, ҳеч кимга ёқмаяпти. Кеча 
дадам ҳам: “Нози у билан кўп кўришавермасин, 
ҳар қалай кап-катта қиз. Менга ортиқча гап-сўз 
керакмас”, деди. Хўш, нима қиласан шу бе... шу 
бола билан учрашиб. Худо уни шундай яратган 
бўлса, нима қилиш керак энди. 

– Менга қара, тоғамга айт, биз у билан шун-
чаки опа-укадек гаплашамиз. Уни тушунадиган 
одам керак. У фақат эшитади, сену бизга ўхшаб 
кўришдан мосуво. Шунчаки, одамгарчилик юза-
сидан қиламан буни. 

– Хўп, тушундим дейлик. Лекин ҳамма нар-
сада меъёр бор. Ана онаси, ука-сингиллари 
олиб юрсин. Ўзи қўшиқ айтиб, ҳаммани безор 

қилгани етар. Қўшнилар кўнгли ярим деб 
индамаяпти, бошқа бўлганида йиғиштир 
тинғир-пинғирингни дерди аллақачон. 

Гапиришга оғиз жуфтлаган ҳам эдим, 
кўча томондан шовқин эшитилди. Наза-
римда, овозлар Яшарларнинг деразаси 

томондан келар, ўшқираётган эркак киши эди. 
Муқаддас шартта деразани очди.

– Менга қара, сен бола яхши гапга тушунмай-
сан, шекилли. Онангга айтдим, сенга айтмади-
ми? Жўжахўрозга ўхшаб қичқирмасин, дедим. 
Яна Дилдоражон эмиш. Нима, қизим сенга эр-
мак бўлдими? Кўзинг бўлганда кўрсатиб қўяр-
дим! Яна бир марта қизимни тилга олганингни 
эшитсам, ўзингдан кўргин бола. Шу юришинг 
камлик қилаётган бўлса, овозингни чиқмайди-
ган, қулоғингни эшитмайдиган қилиб қўяман! 

Қўшни эшикнинг “тарссс” этиб ёпилганидан 
ҳушимга келдим. Рангим оқариб кетди, шекилли: 

– Нози, яхшимисан? – деди Муқаддас 
афт-ангоримга тикилиб. 

Мен эса шошганча Яшарнинг уйига чопдим. 
Айвонга қандай етиб борганимни билмайман. 
Ичкарига кирдиму, бурчакка тиқилиб олганча 
унсиз йиғлаётган шўрлик онаизорни, айвон ол-
дида эса қўллари мушт бўлиб, юзи қизарган, та-
наси титраб, қорачиқлари кўз косасида тинмай 
айланаётган Яшарни кўрдим...

* * *
Ўйлаб кўрганмисиз? Агар дунё битта рангда 

бўлганида у қандай  бўларди? Менингча, сариқ. 
Чунки ҳаёт синовлари, изтироблари, кўзёшлари 
билан шу рангда. Кулгуларнинг синиқлиги, туш-
ларнинг рўёлиги, кечанинг армони-ю эртанинг 
насибаси ҳам айнан сап-сариқ. 

Тоғамникига бормаганимга йиллар бўлди. 
Оила, бола-чақа билан ўзимни овутдим. Бугун 
эса шу томонга йўлимни бурдим. Таниш маҳал-
лага кирарканман, юрагим бир орзиқди. Ўшан-
да ҳам бу макон хазонрезгига тўла эди. Тева-
ракда таниш бир изтироб кезар, у деразалардан 
тошиб кўчаларга, гулзорларга, ундан ўтиб кўн-
гилларга кириб борарди. Аниқроғи, ғам-ғуссали 
кунларини ёмғирлари ювиб юборадиган азим бу 
шаҳарчада яшовчи  тошюракларнинг эмас, икки 
дилнинг ардоғида яшарди бу туйғу.

Ўша куни Муқаддас билан то ярим тунгача 
гурунглашиб ўтирдик. Ўтган-кетганни эсладик. 
Табиийки, Яшарни сўрадим. Кўзини чет элда да-
волатишганини, ҳозир ҳам ўша ерда ўқиётгани-
ни айтди. Юрагим бир қалқди. Айниқса, шунча 
кўргуликларига яраша шифо топаётганини, ўша 
қаттиқ изтироблари кўриш қобилиятига ижобий 
таъсир кўрсатганини, шифокорлар эса буни тиб-
биётда камёб ҳодиса, деб айтишганини эшитга-
нимда мижжам севинчдан намланди. 

Дилдора-чи, дерсиз? У ҳам бир тўкис бахт 
эгасидир, ким билсин. Уни ҳатто кўрмадим ҳам. 
Ота-онаси уйдан чиқишини ман этиб, боёқиш-
ни қанча азобга қўйишди экан ўшанда. Дили-
да не гап бор эди, қоронғулигича қолди. Нима 
бўлганда ҳам у дунёси зимистон бир йигитнинг 
ҳаётига нур бўлиб кирган, ўта нозик, кулгулари 
шалоладек, юраги мовий осмондек тиниқ қиз 
бўлгани аниқ. Йўқса, уни Яшар бу қадар севиб 
қолармиди?!

Математик дугонамга келсак, у негадир бош-
қача бўлиб қолган, ҳаётни рақамлар шаклида 
кўрадиган қариндошим тушмагур энди бироз 
ўйчан, ўзига ўхшамасди. 

Кўзим илинибди. Ногаҳон қандайдир товуш-
дан уйғониб кетдим. Вақт алламаҳал бўлган, 
кўкдан ойнинг нури уй ичини тўкис ёритар, 
очиқ деразадан чигирткалар хонишию дарахт-
зор тарафдан тун қушининг сайроғи қулоққа 
элас- элас чалинар, бироқ ҳозир тун саслари 
қулоғимга кирмас, зеро, не кўз билан кўрайки, 
дераза олдида Муқаддас кўкдан кўз узмай, 
маҳзун-маҳзун хиргойи қиларди:

Сен ишқдирсан, юрагимнинг гавҳари,
Сокин дилим эрур мулки – заргари.
Ҳолим тошлар билди, бир сендан бўлак,
Боққил, менман ҳамон ўшал  – Ойпари...

Наргиза АСАДОВА

Hikoya

ОЙПАРИ

Tirik satrlar

“Рауф Парфи Ўзтурк дунёси” китоби муал-
лифи шоирнинг шаклланиши, ижодида исён-
корлик, ҳақпарастлик, миллий ғурур, теран 
фалсафийлик илдизлари авлод-аждодларидан 
ўтганлигини таъкидлайди. Шоирнинг отаси 
Парфи Муҳаммад Амин форс-тожик, усмонли 
турк, рус тилларини билган зиёли киши бўл-
ган. Аммо қатағонлардан жон сақлаш учун у 
ўзи ҳақидаги барча ҳужжатлар ва маълумотно-
маларида ўзини саводсиз деб кўрсатган. Кат-
та бобоси Муҳаммад Расул Фарғоний Имом 
Шомил қўшинига ёрдамга кетаётганлар билан 
қўшилиб, рус қўшинлари билан курашга от-
ланган. Отасининг дўсти Абдураҳмон Води-
лий Рауф Парфининг шоир бўлиб шакллани-
шига, илк ижодидан бошлаб эрк ва озодликка 
интилиш туйғуларининг баралла янграшига 
катта таъсир кўрсатган. Эркинлик, ҳурликка 
эришиш учун ўзини курашга бағишлаш унинг 
қонида, зоти-зурриётида бўлганлигидан ха-
бардор бўлиш ўзбек адабиётидаги бу ноёб 
феноменни англаш, ижодига холис баҳо бера 
билишда муҳим аҳамиятга эга. Илҳом Ғани-
ев буни пухта ўрганган ва шоирнинг ҳар бир 
шеърини таҳлил қилганида халқ ва миллат 
эрки учун фидойилик, жасорат, курашчанлик 
манбаларини, эркин руҳ мавжларининг асос-
ларини тўғри кўрсатиб бера олган.

И.Ғаниев Рауф Парфи билан Бухорода уч-
рашгани¸ икки кун унга ҳамроҳ бўлиб юрга-
ни, шу жараёнда шоирга ҳурмат-эҳтироми 
чексиз ошганини қайд этади. Бунда шоир-
нинг институт талабалари ҳузурида ўқиган 
шеърлари сабаб бўлган эди. Мунаққидни лол 
қолдирган, ҳаяжон ва ҳайратга солган шеър-
лардан бири ҳажман каттароқ, ҳар банди олти 
мисрадан иборат бўлиб, банднинг сўнгги мис-
ра си “Ассалому алайкум, дорнинг оғочи” деб 
тугалланади. Бу “Кунтуғмиш” достони қаҳра-
монининг дорга қарата айтган мурожаати.

Шеърдан ғоят мутаассир бўлган ёш олим 
шеърни кўчириб олиб, унга “Фиғон” деб сар-
лавҳа қўяди ва барча талабаларга ёд олишни, 
шеърнинг ҳар бир мисрасида ифодаланган 
мазмунни ўрганишни, ҳар бир сўз устида бош 
қотириш, мулоҳаза юритишни топширади. 

Ҳали шўро сиёсати ҳукмрон бўлган бир 
пайтда ёзилган, эрк ва озодликка ташна тала-

баларга ўқиб берилган бу шеър 2013 йили чоп 
этилган шоирнинг “Сайланма”сига киритил-
ган. Шеър шундай бошланади:
Кўнглим қоронғидир, теварак тутун,
Ёлғиз бошим узра увиллар шамол.
Кўзларимни ғажир аллақандай тун,
Сен кимсан, нимасан, сен кимнинг божи?!
Ақлимни ғижимлар яланғоч савол –
Ассалому алайкум, дорнинг оғочи.
Мунаққиднинг шеърдан олган таассурот-

лари, ҳаяжонларини шунчаки қайд этиб бўл-
майди. Бу таассуротлар ва ҳаяжонлар пўрта-
наси худди шеърнинг ҳар бир мисрасидаги 
“тошларни ёрадиган” (Ш.Раҳмон) оташин 
сўзлардек юракларни титратади. Баъзи сўз ва 
иборалар, иқтибос келтирилаётганда, муал-
лиф томонидан курсивда қуюқ рангда берил-
ган. Яъни “Кўнглим қоронғидир”, “увиллар 
шамол”, “кўзларимни ғажир”, “Ақлимни ғи-
жимлар яланғоч савол–Ассалому алайкум, 
дорнинг оғочи” каби ибора ва мисралар ҳақи-
да чуқурроқ ўйлашни, бу сўзлар нимага ишо-
ра қилинаётгани, тагмаъноларда қандай яши-
риниб ётганини кўриш, ҳис этишга ундайди. 
Шеърнинг кейинги бандлари, мисралари ҳам 
ана шундай таҳлил ва тадқиқ этилади. Бу таҳ-
лил ва тадқиқлар, шулар асосида билдирил-
ган фикр-мулоҳазаларни ўқиб, шоирни қайта 
кашф этасиз.

“Мен бу шеърни, – деб ёзади мунаққид, – 
минглаб нусха кўпайтирганда сўнгги мис ра-
наърадан сўнг ўзим учта ундов ҳам қўйган-
дим. Шаҳобиддин Ўринов деган истеъдодли 
шогирдим ундов ёнига яна учта нолу бит-
та бир (0001) қўйиб қўйибди. Мен, юрагим 
тўлиб кетиб, бу алам ва изтироб тўла шеър 
белгиларини дарсда 120 нафар талабага кўр-
сатиб, ҳаммани жўр қилиб шу муножотни 
ўқитдим. Бу ниҳоятда бахтли, тозариш онла-
ри эди.”

“...бахтли, тозариш онлари”... Бу ҳая-
жонли эътирофда жуда кўп нарса ифода-
ланган. Буни дилдан туйиш, ҳис этиш, шу 
тозариш онларига чулғаниш учун шоир 
шеър ла рининг мутолаасига астойдил кири-
шиш, санъаткорона яратилган ҳар бир мисра 
қатларидаги дилни ўртовчи ҳақиқатлар садо-
сига қулоқ тутиш лозим.

Аммо Рауф Парфи Ўзтурк яшаган даврда 
жамият носозлиги, ҳукмрон кучларнинг адо-
латсизликлари ҳақида очиқ-ошкора айтиб бўл-
масди. Бу тузум ўзига қарши айтилган ҳар қан-
дай ҳақ сўз учун ижодкоридан шафқатсиз қасос 
оларди. Шунинг учун адабиётда узоқ вақтлар 
мадҳиябозлик, йўқ нарсани бор деб кўрса-
тиш, ҳақиқатга тескари қараш, адолатсизликни 
кўкларга кўтариб мақташ табиий ҳолга айлан-
ди. Кўпгина истеъдодлар ана шу ғайриинсоний 
тузумнинг қатағон тегирмонида маҳв этилди. 
Лекин чинакам истеъдод эгалари ҳар қандай 
таъқиб ва тазйиқларга қарамай, ҳақиқатни куй-
лашга, адабиётнинг бош миссиясини бажа-
ришга интилишди ва умрбоқий асарлар ярата 
олишди. Рауф Парфи ўз ижодида ҳақиқатни 
пардалаб айтиш, зулм-зўравонликка қарши 
ботиний исённи рамзлар, белгилар, ишоралар 

орқали ифода этишни юксак санъат даражаси-
га кўтарди. Буни “Рауф Парфи Ўзтурк дунёси” 
китобидаги шеърлар таҳлилида аниқ кўрамиз. 
Чунончи, ҳар бир сўз бағрини ёриб, ундаги те-
ран мазмун-моҳиятни ўқувчига тортиқ этган 
нуктадон олим сирлар дунёсига саёҳатга етак-
лайди. “Оддий кўздан яширинган нима?” деган 
савол ҳушёр торттиради кишини. Кўринмаган 
нарса кўздан яширин, аммо шеър ўқияпсиз, 
ундаги сўзларнинг ташқи шакли шамойили, 
яланғоч вужудини кўрасиз, бироқ ҳеч бир ҳая-
жонсиз кейинги мисраларга ўтиб кетаверасиз. 
Рауф Парфи шеърларини ўқиганда бундай қи-
лолмайсиз (агар сизда чинакамига шеърни ту-
шуниш, ундаги таг маънолардан завқланиш 
иштиёқи бўлса), чунки бу шеърларда мисра-
ларнинг қат-қатида англанмаган, англаниши 
зарур бўлган маъно-мазмун яшириниб ётган 
бўлади. Бунинг сабабини Илҳом Ғаниев шун-
дай шарҳлайди: “Мен гоҳ шоирнинг маъно ва 
рамз қатламига бой, серистеҳзо, “замонга сиғ-
маган” фикрлари қатламини инкишоф қилиш 
учун қайта-қайта мутолаа қиламан. Ҳар гал 
ўқиганда янги бир маъно, рамз, киноя, истеҳзо, 
белги, ишора, сир бордек туюлаверади. Айрим 
шеърлар гўзал бошқотирма, нажиб жумбоқ, 
бола тилида ифодаласак, “чақмоққанд”–унинг 
маза-таъми аста-секин чиқаверади, матн, иқ-
лим серқатлам”.

Такрор шоир ижодида санъат даражаси-
га кўтарилган. Такрор шоир айтмоқчи бўл-
ган фикр нинг туб мағзини шеърхон шуурига 
сингдиришнинг бир воситаси. Такрорланаёт-
ган сўз кўп ҳолларда образнинг характерли қир-
раси, образни киши кўз олдида жонлантирувчи 
вазифани бажаради. Мана шундай ҳолат:

Дафъатан ёмғир ёғар,
Тинар Дафъатан.
Дафъатан ер йиқилиб тушса.
Наҳот шу қадар душман
Дафъатан сўзи?
Мунаққид бу мисралардаги сўзларни бир-

бир “ёриб”, уларда яшириниб ётган ширани 
сизга тутади. Бу шундай шираки, бутун ву-
жудингизга ёйилиб, жимирлатади, жунжик-
тиради, титратади.

Мазкур салмоқли тадқиқотда муаллиф 
севимли шоирнинг юздан ортиқ шеърини 
таҳлил қилади, бадиий савияси, тил имкони-
ятларидан моҳирона фойдаланиш, шеърий 
санъатларнинг ҳар бир шеърга жозиба, гўзал-
лик, нафосат бағишлаганини тадқиқ этади ва 
шу тариқа чинакам халқ шоири Рауф Парфи 
феномени моҳиятини очиб беришга муваф-

фақ бўлади. Рауф Парфи шеърияти мухлиси 
бўлган ошуфта ҳар бир шеърхон бу китобни 
ўқиши лозим. Шунда у шоирни қайта кашф 
этади, унинг шеърларидан, аввалги мутолаа-
ларига нисбатан, ўн чандон ортиқ завқ-шавқ 
туяди.

Шўро замонида Рауф Парфи ижоди бош-
қача талқин қилинар, шоир тушкунликни 
куйлашда айбланарди. Унинг шеърларидаги 
яширин маъноларга тиши ўтмаган тирноқ 
остидан кир қидирувчилар  шоир шеърла-
рини тушунарсиз, мавҳум, давр руҳини акс 
эттирмаган, деб танқид нишонига олишар-
ди. Ана шундай кескин танқидга учраган 
шеър лардан бири шоирнинг ёшлик ҳақида 
ёзган шеъридир. Бир қарашда ўша даврнинг 
танқид чилари ҳақдек, бир қарашда ёшлик 
ҳақида ёзилган бу шеър фақат оҳ-воҳ, туш-
кунликдан иборатдек, гўё шоир қандайдир 
мавҳум туйғулар атрофида ўралашиб қолган-
дек. Йўқ, кейинги пайтлар бундай чалкаш, 
ғайриилмий баҳоларга чек қўйилди. И.Ғани-
ев бу шеърни тўлиқ келтириб, ҳар бир мисра-
даги маъно ва тагмаъноларни атрофлича таҳ-
лил қилган чиққан.

Видо табассумли олам – ёшлигим,
Кўзларимда қотган жолам – ёшлигим.
Кўкларга етмаган нолам – ёшлигим,
Сувга чўкиб кетган болам – ёшлигим,
Видо табассумли олам – ёшлигим.
Бу мисралардаги ҳар бир сўз шу қадар ўз 

ўрнига тушганки, бирортасининг жо йини ўз-
гартириб ҳам, бошқа бир сўз билан алмашти-
риб ҳам бўлмайди.

И.Ғаниевнинг мазкур тадқиқоти адаби-
ётшунослигимизда алоҳида эътироф эти-

ладиган адабий ҳодисадир. Китобга кири-
тилган “Шарқ тақвими бўйича яратилган 
шеърлар”, “Рауф Парфи Ўзтурк шеърларида 
қўлланган бадиий санъатлар” иловалари му-
наққиднинг шоир ижодини ўрганиш йўлида 
жиддий изланишлар олиб борганини, кўп 
заҳмат чекканини тасдиқлайди. Шоир асар-
ларида 17та лафзий санъат, 28та маънавий 
санъат, 5та маънавий-лафзий санъат қўл-
лангани, улар қайси асарларда учраши аниқ 
кўрсатиб берилган. “Ўз-ўзини таҳрир санъ-
ати” иловасида муаллиф шоир нинг шеър-
лар устида қандай ишлагани, бир шеър нинг 
бир неча тўпламларда қандай таҳририй 
ўзгариш ларга учрагани ҳақида маълумот 
беради. Масалан, “Она тилим” шеъри “Хо-
тирот”, “Сакина”, “Сайланма” китоблари-
да қайта-қайта таҳрир этиб киритилгани 

шоир ўз ижодига нисбатан ниҳоятда қат-
тиққўл бўлганини кўрсатади. “Шоир қачон 
туғилган?” иловаси ҳам характерли. Шоир 
ҳаёти ва ижоди ҳақидаги маълумотларда 
унинг 1943 йилда туғилгани қайд этилади. 
Кейинги йилларда олиб борилган тадқиқот-
лар, изланишлар натижасида шоир 1940 
йилда туғилгани тўғрисидаги маълумот 
тўғри ва ишонч лироқ экани таъкидланган. 
“Шахс номи кўрсаткичи”да алфавит тарти-
бида жойлашган 280 шахс номлари китоб-
нинг қайси бетларидаги шеърларда келиши 
кўрсатилган. “Географик номлар кўрсатки-
чи”да ҳам жой номлари китобнинг қайси 
бетларида учраши қайд этилган. Масалан, 
Туркистон жой номи 214 саҳифада учрай-
ди. Турон жой номи 36 саҳифадаги шеър-
ларда келган. Шоир бутун ижоди давомида 
яратган асарларида қўллаган 36 та жой но-
мининг қайси саҳифалардаги шеърларда 
учрашини ҳисоблаб чиқиш, уларни тартиб-
лаштириш озмунча меҳнат талаб этмайди.

Рауф Парфи Ўзтурк шеърияти – сирлар 
дунёси. Заҳматкаш олим Илҳом Ғаниев 
сизу бизни ана шу сирлар дунёсига саёҳат-
га бош лайди. Бу саёҳат шу қадар дилкаш, 
сурурли, завқли, ҳаяжонли кечадики, қал-
би уйғоқ, овози зарбли, залворли, мудроқ 
қалбларни уйғотувчи, сергак торттирувчи 
шеъриятга ошно бўлганингиздан, шоир-
ни қайта кашф этганингиздан миннатдор 
бўласиз.

Абдуҳамид ХОЛМУРОДОВ,
Навоий давлат педагогика институти 

профессори

СИРЛАР ДУНЁСИГА САЁҲАТ

Бугунги кунда атоқли шоир Рауф Парфи ижоди замонавий 
ўзбек шеъриятида феноменал ҳодиса эканлиги, асарлари-

нинг бадиий жозибаси, поэтик сарҳадлари ниҳоятда кенг ва 
кўламдорлиги илмий тадқиқотларда очиб берилмоқда. Заҳ-
маткаш ва сермаҳсул мунаққид Илҳом Ғаниевнинг “Рауф Пар-
фи Ўзтурк дунёси” номли фундаментал тадқиқоти ана шу 
эзгу ишни амалга ошириш йўлидаги жиддий саъй-ҳаракатлар 
самарасидир.

Navoiy gulshani

Аллома яшаган даврда ҳозир 
қўлланиб келинаётган нутқ мада-
нияти, нотиқлик санъати, нотиқ, 
нутқ  тушунчалари нутқ одоби,
воизлик санъати, воизлик, воиз, 
ваъз тарзида истеъмолда бўлган ва 
улар шоир асарлари матнида ҳам 
қўлланган. Шоирнинг “Бадойиъ 
ул-бидоя”, “Наводир ун-ниҳоя”, 
“Хазойин ул-маоний”, “Хамса”, 
“Лисон ут-тайр” асарлари матнини 
кўздан кечирганда ваъз сўзининг 
асосан панд, насиҳат маънолари-
да, воиз эса панд-насиҳат қилувчи 
маъносида қўлланганини кўриш 
мумкин: “Йиғлайин фориғ дебон 
ваъз ичра айлармен мақом, Ўз 
фиғонидин соғинур воизи дамсард 
ани” (“Бадойиъ ул-бидоя”); “Сўр-
моғимға келса Мажнун нетти, эй 
аҳли жунун, Ваъзу панд айтиб, 
мени бир дам хирадманд этсангиз
(“Фавойид ул-кибар”). 

Алишер Навоий ўз даврида бу 
санъат билан машғул бўлган ки-
шилар ҳақида маълумотлар бер-
ганки, улар нотиқлик санъати 
тарихини ўрганишда ғоятда қим-
матли манба бўлиб хизмат қилади. 
Масалан, “Маҳбуб ул-қулуб” аса-
рининг 24-фасли “Насиҳат аҳли ва 
воизлар зикрида” деб номланган 
ва унда қуйидагилар баён этилган: 
“Воиз керакки, “қолаллоҳ” сўз айт-
са ва “қола расулуллоҳ” мухолафа-
тидин қайтса, худо ва расул йўлиға 
қадам урса. Ўзи киргондин сўнгра 
насиҳат била элни ҳам кивурса. 
Юрумагон йўлга элни бошқармоқ, 
мусофирни йўлдин чиқормоқдур 
ва биёбонға кетурмак ва бодия-
да итурмакдур. Усрукки, элга бу-
юрғай ҳушёрлиқ уйқувчидекдур-
ки, элга буюрғай бедорлиқ”.

Ҳазрат Алишер Навоийнинг бу 
айтганлари Р.Расулов ва бош қалар 
томонидан ёзилган “Нотиқлик 
маданияти ва нотиқлик санъати” 
ўқув қўлланмасида қуйи дагича 
изоҳланган: “Воиз Ҳақ сўзни тар-
ғиб қилиши, Пайғамбар сўзидан 
четга чиқмаслиги керак, энг аввал 
унинг  ўзи Ҳақ ва Пайғам-
бар йўлига кириши, сўнгра 
эса, насиҳат билан элни 
ҳам шу йўлга солиши ло-
зим. Ўзи юрмаган йўлга 
элни бошламоқ – мусофир-
ни йўлдан адаштириб, би-
ёбонга ташламоқ ва саҳрода уни 
йўқотмоқдир. Ўзи мастнинг элни 
ҳушёрликка чақириши – уйқучи 
кишининг одамларни бедорликка 
даъват этганига ўхшаш бир нарса-
дир”.

Мутафаккир “Мажолис ун-на-
фоис” асарида Ҳусайн Воиз Ко-
шифий ҳақида маълумот берган: 
“Мавлоно Ҳусайн Воиз – “Ко-
шифий” тахаллус қилур, сабза-
ворлиқдур. Йигирма йилға яқин 
борким, шаҳрдадур ва Мавлоно 
зуфунун ва рангин ва пуркор воқеъ 
бўлубтур. Оз фан бўлғайким, даҳ-
ли бўлмағай. Хусусан ваъз, иншо 
ва нужумки, анинг ҳаққидур ва 
ҳар қайсида мутааййин ва машҳур 
ишлари бор ва мусаннафотидин 
бири “Жавоҳир уттафсирдурким, 
“албақара” сурасин бир мужаллад 
битибдурким, мунсифи қатъ била 
юз жуз бўлғай. Бовужуди барча хи-
ралиқ ва донолиқ шаҳр шўхлари-
дин бири Хожа Ҳофизнинг бу мат-
лаъин битиб, минбарининг устиға 
қўйғондур, будурким: 

Воизон к-ин жилва дар меҳро-
бу минбар мекунанд, 

Чун ба хилват мераванд, он 
кори дигар мекунанд. 

(Таржимаси: Меҳроб ва мин-
барда шундай яхши кўринадигаи 
воизлар хилват жойга борганлари-
да бошқа ишлар қиладилар).

Олиб ўқуғач кўп мутағаййир 
ва музтариб бўлиб, хили хорижи 
маб ҳас сўзлар айтиб неча вақт ваъз 
айтмади. Хасми номаълум худ ўз 
мақсудин ҳосил қилди. Аммо Мав-
лоно қилғонининг хато эрканига 
воқиф бўлғач яна ўз иши бошиға 
борди. Бормаса икки хато бўлур 
эрди. Бок йўқдур, айбсиз тенгри-
дур. Бу матлаъ анингдурким: 

Сабз хато, зи мушки тар 
ғолия бар саман мазан, 

Сунбули тобдодаро бар 
гули настаран мазан”. 

(Таржимаси: Эй сабзак мийиғ-
ли [гўзал], тоза қора мушкни ёсу-
ман гулига сепма, [зулф каби] тоб-
ланган сунбулни настаран гулига 
урмагил).

Манбаларда келтирилишича, 
Мавлоно Воиз Кошифий Алишер 
Навоийнинг замондоши, дўсти 
ва шогирди бўлган. Унинг “Фу-
тувватномаи султоний”, “Ахлоқи 
Муҳсиний”, “Жавоҳир ут-тафсир” 
асарлари ахлоқ-одоб масалаларига 
бағишланган. Яхши нотиқ бўлган. 
Алишер Навоий ва Ҳусайн Бойқа-
ро асарларини халқ олдида Воиз 
Кошифий ўқиб берган.

Шунингдек, Навоий “Мажо-
лис ун-нафоис” асарида Мавлоно 
Муин Воиз ҳақида маълумот бер-
ган: “Мавлоно Муин Воиз – Мав-
лоно Ҳожи Муҳаммад Фароҳин-
нинг ўғлидурким, машоҳирдин-
дур. Ҳоло ўзи дағи азим воиздур ва 
муридлари кўп. Минбар устида де-
вонавор илик ташламоғи ва тахта-

ни тепмаги кўпдур ва ўзин “Муини 
девона” била таъбир қилур ва кўп 
баланд ва паст сўзлар айтур. Чун 
жунунға муътариф, ҳар навъ сўз 
айтса маъзурдур, шеърида вазн, 
қофия ва радифға муқайяд эмас, 
эса маоф бўла олур. Бир қатла Ҳаз-
рат Амир ул-мўъминин Алининг 
имони тақлидий экандур деганга, 
ул ҳазратнинг руҳидин ғариб си-
ёсат ва шиканжалар кўрди. Ҳамо-
ноки тавба қилдиким, қутулди. Ва 
оғаси Мавлоно Низомиддинким, 
донишманд ва муттақий ва дарвеш 
ани деса бўлурким, икки қатла Ҳи-
рий шаҳрининг қазосин таклиф 

била анга бердилар. Иккаласи қат-
ла ўзин азл қилди. Умид улким, 
бу қатла қабул қилғай ва азл қил-
мағай. Дерларки, айтур эрмишким: 

“Муини мо қобилияти бисъёр 
дошт, ин зинапояи чубин уро 
зоеъ сохт”. 

(Таржимаси: Бизнинг Муини-
миз кўп қобилиятли эди, лекин бу 
ёғоч зинапоялар уни зоеъ қилди. Бу 
ерда ваъз ўқиладиган минбар зина-
лари кўзда тутилади).

Алишер Навоий “Вақфия”да 
воизларнинг давлат томонидан 
рағбатлантирилгани ҳақида ёзади:  
“Воизға йиллиқ нақда беш юз ол-
тун, буғдой ўн юк”.

Шоир асарларидан воизлик 
санъатига доир қўшимча маълу-
мотлар ҳам олиш мумкин. “Ҳоло-
ти Саййид Ҳасан Ардашер” аса-
рида Саъдий Шерозийнинг номи 
тилган олинган.  Саййид Ҳасан 
Ардашернинг маснавий бобида 
Шайх Саъдийга ихлосмандли-
ги ҳақида ёзилган ўринда асарни 
нашрга тайёрловчилар томонидан 
қуйидаги изоҳ келтирилган: “Саъ-
дий Шерозий – (Унга Аллоҳиннг 

раҳмати бўлсин) – Муслиҳуддин 
Абу Муҳаммад Абдуллоҳ ибни 
Мушрифуддин (1203, Шероз – 
1292, ўша шаҳар) форс шоири, 
адиби ва мутафаккири. Дастлабки 
таҳсилни Шерозда олади ва Эрон 
мўғуллари томонидан забт этил-
гач, Бағдодга бориб, “Низомия” 
ва ”Мустансирия” мадрасаларида 
ўқийди. У ерда араб тили ва ада-
биёти, Қуръони карим, Ҳадиси 
шариф ва тасаввуфни ўрганади. 
Саъдий Шарқ мамлакатлари бўй-
лаб 20 йил сафар қилади. Сафарда 
у асосан воизлик қилади, ваъзлари-
да ахлоқу адаб, ҳикмат, ҳаётий 

масалалар юзасидан мароқли 
ҳикоятлар келтиради. Саъдий 
“Гулистон” (наср ва шеърда), 
“Бўстон” (назм), лирик шеър-
лар – девон муаллифидир”.

Алишер Навоий асарлари-
дан келтирилган бу маълумот-

лар улуғ шоирнинг тил ва нутқ ма-
даниятига, ундан маҳорат даража-
сида фойдаланган нотиқларга бўл-
ган муносабатининг яққол далили-
дир. Унинг ўзи ҳам йирик давлат 
ва жамоат арбоби сифатида халқ 
олдида мунтазам чиқишлар қилиб, 
нотиқликнинг олий намунасини 
кўрсатди. Алломанинг халқимизга 
ёд бўлиб кетган “Тилга ихтиёрсиз – 
элга эътиборсиз”, “Сўзни кўнгилда 
пишқармагунча тилга келтирма, 
Ва ҳар неким, кўнгилда бор – тил-
га сурма”, “Маъдани инсон гавҳари 
сўз дурур, Гулшани одам самари сўз 
дурур”, “Кўп демак сўзга мағрурлик, 
Ва кўп емак нафсга маъмурлик”, 
“Тил мунча шараф бирла нутқнинг 
олатидур ва ҳам нутқдирки, гар но-
писанд зоҳир бўлса, тилнинг офа-
тидур” каби афоризмлари бизга 
ҳамон она тилимизни улуғлашнинг 
ёрқин намунаси сифатида бемин-
нат хизмат қилиб келмоқда.

С.КАРИМОВ,
Шароф Рашидов номидаги 

Самарқанд давлат университети 
ўқитувчиси

Ўзбекис -
тон Респуб-
ли  каси Фан-
лар акаде-
мия си Ўзбек 
тили, адаби-
ёти ва фоль-
клори инс-
ти  тутида 
Ўзбе кистон 
халқ ёзувчи-
си Исажон 

Сул тон нинг “Абу Райҳон Беруний” 
романи тақдимоти бўлиб ўтди. 

Тадбирда институт директори 
Низомиддин Маҳмудов, Ўзбекистон 
Республикаси Вазирлар Маҳкамаси 
ҳузуридаги Имом Бухорий халқаро 
илмий-тадқиқот маркази директори, 
бош маслаҳатчиси Бахтиёр Тўраев, 
“Ёшлик” журнали бош муҳаррири 
Нурилла Чори Исажон Султон ижо-
ди ва унинг янги тарихий романи 
ҳақидаги фикр-мулоҳазаларини бил-
диришди. Таъкидланганидек, Абу 
Райҳон Берунийнинг 1050 йиллик 
юбилейи дунё миқёсида кенг нишон-
ланаётган бир пайтда янги тарихий 
романнинг нашр қилиниши улуғ ал-
ломанинг қутлуғ тўйига тўёна бўлди.

Таниқли адабиётшунос лардан 
Сувон Мели “Роман ҳақида мулоҳа-
залар”, Санобар Тўлаганова “Ўзбек 
романчилигида тарихий-маърифий 
роман жанри хусусида”, Марҳабо 
Қўчқорова “Беруний образининг янги 
бадиий талқини”, Гулноз Сатторова 
“Абу Райҳон Беруний” романида дин 
ва фалсафа”, Анвар Алламбергенов 
“Абу Райҳон Беруний образи Исажон 
Султон талқинида” мавзуларида маъ-
рузалар қилишди. Адиб “Абу Райҳон 
Беруний” романининг ёзилиш жараё-
ни ҳақидаги фикр-мулоҳазалари би-
лан ўртоқлашди.  

Анвар АЛЛАМБЕРГЕНОВ,
ЎзР ФА Ўзбек тили, адабиёти ва 

фольклори институти
катта илмий ходими 

ЯНГИ ТАРИХИЙ РОМАН
Taqdimot

Нутқ маданияти ва нотиқлик санъати тарихини ўр-
ганишда Алишер Навоийнинг илмий-бадиий мероси 

муҳим ўрин тутади. Бу масалалар она тилига бўлган буюк 
муҳаббати ва эҳтиромини ўзининг бадиий ижоди билан 
амалда исбот қилган мутафаккирнинг доимий эътиборида 
бўлганига шубҳа йўқ.

“МАЪДАНИ ИНСОН 
ГАВҲАРИ СЎЗ ДУРУР”

Бугун санъат ва маданият соҳасига эъти-
бор ҳар қачонгидан-да кучайиб бормоқда. 
Соҳада мунтазам амалга оширилаётган ис-
лоҳотлар самарасини ижодкор ёшларнинг 

халқаро майдонда эришаётган ютуқлари 
мисолида ҳам кўриш мумкин. Ёшларнинг 
ўз истеъдодларини шакллантириши ва на-
моён этишида устоз зиёлиларнинг, санъат 
педагогларининг ўрни беқиёс экани шубҳа-
сиз. Ҳақиқатан, ўзининг ҳаёти ва сермаҳсул 
ижоди билан ёшларга ўрнак бўлиб келаётган 
устоз ижодкорлардан қанча ибрат олинса ҳам 

кам. Уларнинг меҳнатини қадрлаш, фаоли-
ятини муносиб эътироф этиш эса соҳанинг 
мунтазам ривожланиб боришида ўта муҳим-
дир.

Мана шундай муҳим тадбирлардан бири 
2023 йил 27 июль куни Ўзбекистон давлат 
санъат ва маданият институтида бўлиб ўтди. 
Ўзбекистон Республикаси Олий аттес тация 
комиссияси томонидан маданият ва санъат 
соҳаси ривожига улкан ҳисса қўшиб кела-
ётган бир гуруҳ устозлар илмий унвонлар 
билан тақдирланишди. Ўзбекистон Респуб-
ликаси Вазирлар Маҳкамасининг 2020 йил 
2 сентябрдаги 536-сон қарорида кўзда ту-
тилган вазифаларнинг ижроси сифатида 
тақдим этилаётган илмий унвонлар соҳада 
тизимли ислоҳотларнинг давом этаётгани-
ни англатади.

Профессор илмий унвони билан тақ-
дирланганлар қаторида санъат соҳасининг 
ривожига ўзининг ижоди ва илмий салоҳи-
яти билан йиллар давомида ҳисса қўшиб, 
ёшларга таълим бериб, ижодий йўл-йўриқ 
кўрсатиб, санъати ва фаолияти билан ибрат 
кўрсатиб келаётган устозларни кўришимиз 
мумкин. Озодбек Назарбеков, Фаррух Зо-
киров, Абдуҳошим Исмоилов, Гавҳар Зо-
кирова, Усмон Азимов, Сойибжон Ниёзов, 

Омонилла Ризаев, Оролмирзо Сафаровнинг 
хизматларидан барча ижод ихлосмандлари 
бирдай мамнун. 

Таъкидлаш жоиз, бугун мамлакатимизда 
маданий соҳадаги қизғин ислоҳотлар жами-
ятдаги ҳар бир инсонни, санъат ва маданият 
соҳасининг ҳар бир вакилини тўлқинлан-
тириши шубҳасиз. Дарҳақиқат, маданият ва 

санъат жамиятда кишиларнинг илғор фикрли 
бўлиши, яратувчанликка интилиши, яхшилик 
ва эзгуликка эш бўлишига таъсир этувчи асо-
сий кучдир. Маданий ислоҳотларнинг амал-
га ошишида соҳага қалб қўрини бағишлаган 
устозларнинг ҳиссаси ҳам катта эканини эъти-

                     * * *
Ҳаяжонми,
Шеърми,
Муҳаббатми у –
Капалакми,
Бунча ёқимли туйғу?!
Юрагимни гул деб ўйлар,
Эҳтимол...
Ва ё
Шамдек кўринаман унинг кўзига –
Балки парвонадир
Куйиб,
Кул бўлмоқни истаган малак?!
О, бунча жонҳалак –
Юргани қўймас,
Жим тургани қўймас,
Тун-кечалар бермас ҳеч уйқу...
Эй, қалбимни забт этган наво,
Эй, томоғим илма-тешик қилган тикан,
Товонимга ҳаргиз чўғ босиб,
Эй, умримга шиддат боғлаган елкан!
Кўрсат –
Уммонларда сузай бетизгин,
Ҳайқирай тўлқинлар аро беҳадик!
Қуёш юрагимга ботсин қизариб,
Бўзариб уфқларга туташиб кетай...
Тўфонми,
Ғалаён,
Қуюнми,
Вулқон –
Қўйнимга беркинган не ғавғодир бу,
Не савдодир бошимга тушган?
Кипригимда қалқиб, қалтираб турган –
Бу не дарёдир?!
Не учун бўғзимга тиқилган бу тош,
Кўксимда пайдар-пай ўсар қамишлар?
Нимага ҳамиша йўлдошдир менга –
Пайконлар, дарралар, найзалар, нишлар?!
Бунча изтиробли,
Бунча долғали,
Бунча пўртанали,
Бунча нолали –
Соғинчми,
Аланга,
Бу қандай қайғу?!
Бағримни ватан деб ўйлар не учун
Ва ё туюламан унга қудуқдек –
Оҳларин тўлдириб ташлар ичимга...
Кимдир чанқаб келса,
Қўлин узатса –
Учиб чиқаверар яна кўнглимдан
Капалакми,
Ёғду,
Муҳаббатми,
Нур,
Ҳаяжонми,
Меҳр –
Ёқимли туйғу...

                     * * *
Тилларанг далалар...
Тилла сомонлар –
Буғдой ўримидан қолган хазина!
Менга бунча яқин осмон томонлар,
Пойимга
Тўшалган
Бамисли зина –
Булутлар...
Қалбимга дўнган сакинат,
У ёнимда – зийнат,
Бу ёнимда – завқ!
Сиғмас қучоғимга поёнсиз ҳайрат, 
Томиримда оқар қатра-қатра шавқ!
Қадим-қадим шиддат кўчган қонимга,
Неча йил долғаси бор товонимда?!
Чексиздир коинот қадар имконим –
Қай фалак тутaшган муштдек жонимга?
Шишаранг қаватлар,
Феруза тахтлар,
Сандалий саройлар,
Зумрад дарахтлар...
Бахмал кенгликларда чопаман шодон,
Дуч келмас бирорта нодон – бадбахтлар!
Вақтдан ташқарида
Не-не замон жам –
Бармоқларим аро айланадирлар...
Зўлдирдек кафтимга жойлашиб бу дам
Сайёралар қайта сайланадирлар!
Дардимга даволар бойланадирлар,
Бағримга наволар жойланадирлар,
Тақдиримни сўзга этдим ҳавола –
Жону жаҳонларим қийналадирлар!
Эй, ким бор бу савдо шарҳини билган,
Куйган юрагимнинг нархини билган?
Баҳоси қанчадир ишқ деган тилнинг,
Жазоси бунча кўп ёр деган дилнинг,
Борми бу ҳижроннинг ажрини билган?!
Ям-яшил қирларим,
Кенг адирларим...
Кел, хушбўй тупроғим –
Қулочим тўлсин!
Бошоқ излаб кетган бу сарсон қалбим
Қиёмат келса ҳам сенинг-ла бўлсин!
Кейин яқин келсин осмон томонлар,
Булутлар
Пойимга
Тўшалсин яна,
Ҳар ёнга сочилсин тилла сомонлар,
Тилларанг хазонлар,
Сим-сим мезонлар...
Ва бутун дунёни кўмсин хазина –
Чинакам маҳзанга етсин инсонлар!

Муҳаммад СИДДИҚ,
Ўзбекистон давлат санъат ва

 маданият институти талабаси

Халқ қўшиқлари маданий бойлик саналади. Мусиқа 
санъатининг асосини ташкил этадиган бу йўналиш дилга 
яқинлиги билан ажралиб туради.

Халқ қўшиқлари йўналишлари турли-туман. Бу, аввало, 
фольк лор йўналишининг давоми бўлиб, халқимиз томони-
дан яратилган қўшиқлар билан бойитилиб, замон руҳига мос 
тарзда қайта ишланиб, санъатсевар халқимизга намойиш 
этилади. Вақт ўтиши билан замон тақозоси ва мухлислар-
нинг халқ қўшиқларига чанқоқлиги туфайли ижро йўналиш-
лари ҳам ўзгариб бораверади.

Халқимиз истеъдодларга бой. Бунинг асосий омиллари-
дан бири санъатсевар инсонлар миллатимиз маданий бойли-
ги саналган қўшиқ, ашула ва куйларимизни севиб тинглайди 
ва уларни асрлар оша кўз қорачиғидек асраб келмоқда.

Бугунги кунда халқимиз ораси дан чиққан бастакорлар 
бетак рор асарлар яратишмоқда. Буларнинг асосида Фахрид-
дин Содиқов, Ғанижон Тошматов, Комилжон Жаб боров, 
Ғуломжон Ҳожиқулов, Дони Зокиров, Саиджон Калонов, 
Орифхон Ҳотамов, Муҳаммаджон Мирзаев, Бахтиёр Алиев 
сингари атоқли бастакорларнинг заҳматли меҳнати борлиги-
ни унутмаслигимиз лозим.

Юқорида номлари келтирилган бастакорларимиз, аввало, 
ўзлари устоз кўрдилар, улардан тажриба ва билим орттирдилар, 
шу билан бирга соз чалишни ҳам ўргандилар. Албатта, соз чал-
ган бастакорнинг яратган асарлари мукаммал бўлади. Шунинг 
учун ҳам бу асарлар бизгача етиб келди ва улар халқимиз то-
монидан севиб тингланмоқда. Ёш ижрочиларга таълим бериш 
жараёнида уларни соз чалишга, мукаммал асарлар ижро этишга 
ва янгиларини яратишга ўргатиб боришимиз зарур.

Устозлар яратган асарлар ҳозирги кунда ҳам халқимиз-
нинг севимли қўшиқлари ҳисоб ланади. Ўзбекистон халқ 

артистлари Муножот Йўлчи-
ева, Бобомурод Ҳамдамов, 
Ортиқ Отажонов, Ғуломжон  
Ёқубов, Нуриддин Ҳамроқу-
лов каби кўплаб ҳофизлари-
миз бу қўшиқларнинг авлод-
дан авлодга ўтишида катта 
ҳисса қўшишди ва қўшиб 
келишмоқда. Респуб  ли ка-
миз да ўтка зи лаётган кўрик- 
тан лов лар, фестиваллар ва, 
айниқса, Мустақиллик ва 
Наврўз байрамлари ўзбек халқ қўшиқлари билан жуда гўзал 
ўтади.

Ўзимнинг ижодим ҳам бас та корларимиз ижодлари ва улар 
яратган қўшиқлар билан узвий боғлиқ. Мен ҳам устозлар 
ижро этган мумтоз қўшиқларни куйлаб халқимиз олқишига 
сазовор бўлдим. Мукаррама Турғунбоева номидаги “Баҳор” 
рақс ансамбли билан биргаликда ижро этган ўзбек миллий 
қўшиқлар, рақслар хорижий мамлакатларда ҳам олқишларга 
сазовор бўлган.

Ҳозирги кунда Ўзбекистон давлат санъат ва маданият 
инс титутининг “Миллий қўшиқчилик” кафедрасида иқти-
дорли профессор ва ўқитувчилар талабаларга билимларни 
ўргатиб келмоқда. Ўзбек миллий санъатимизнинг муҳим  
йўналиши бўлган ўзбек халқ қўшиқлари доимо ривожланиб, 
халқимиз қалбидан мустаҳкам ўрин олиб боради.

Хайрулла  ЛУТФУЛЛАЕВ,
Ўзбекистон  ва Қорақалпоғистон  

халқ  артисти,  профессор   

МИЛЛИЙ ҚЎШИҚЧИЛИК САНЪАТИ

ÂÀÂÀ££ÒÄÀÍ ÒÄÀÍ 
ÒÀØÒÀØ££ÀÐÈÄÀÀÐÈÄÀ

Бундай эзгу жараённи маданият ва 
санъат ривожига, ижод аҳлига кўрса-
тилаётган юксак эътиборда ҳам кўриш 
мумкин. Сўнгги икки йилда мазкур 
соҳага тааллуқли 20га яқин Фармон ва 
қарорлар қабул қилинди. Улар ижро-
си юзасидан саъй-ҳаракатлар олиб 
борил япти. Бинобарин, мамлакати-
мизда маданият ва санъат тараққий 
этмаса, жамият ривожланмайди. Қо-
лаверса, тараққиётнинг чинакам сама-
раси бойлик ёки куч-қудрат даражаси 
билан эмас, миллий маданиятнинг 
юксак ликка кўтарилгани билан ўлча-
нишига доир тарихий мисоллар кўп. 
Масалан, инглиз санъатшунос олим 
Ф.Р.Мартин “Темурийлар сингари 
санъати ва маданиятини қадрлайди-
ган ҳукмдорлар Марказий Осиёда ҳеч 
вақт бўлмаган”, деб ёзади. 

Хўш, бугун, маданият ва санъат 
соҳаси учун асосий кадрлар заҳираси-
ни тайёрлайдиган таълим масканида 
вазият қандай? Миллий маданияти-
миз ва санъатимиз ривожи учун ушбу 
даргоҳда қандай ислоҳотлар амалга 
оширилмоқда?

Ўзбекистон давлат санъат ва мада-
ният институти талабалар қамровини 
кенгайтириш, олий маълумотли, таж-
рибали мутахассислар тайёрлашни 
яхшилаш, таълим жараёнига рақамли 
технология ва замонавий усулларни 

жорий этиш, олий таълим муассасала-
рида илмий-тадқиқот ишлари самара-
дорлигини ошириш, ёшларни илмий 
ва ижодий  фаолиятга кенг жалб этиш, 
илм-фаннинг инновацион инфрату-
зилмасини шакллантириш, маъна-
вий-маърифий ва тарбиявий ишлар 

таъсирчанлигини кучайтириш бораси-
да самарали натижаларга эришмоқда.

Таълим соҳасини ривожланти-
ришда тараққий этган хорижий дав-
латлар тажрибаларидан кенг фойдала-
нишга катта эътибор қаратилмоқда ва 
кўплаб нуфузли хорижий давлатлар-
нинг олий таълим муассасалари билан 
ҳамкорлик йўлга қўйилмоқда.

Жамиятимизда педагоглар нуфузи-
нинг ортиб бориши, кучли тарғибот ва 

рағбатлантириш сиёсати натижасида 
педагоглик касбига қизиқиши юқори 
бўлган ёшларни аниқлаш, уларни мақ-
садли тайёрлаб, тарбиялаб боришнинг 
узлуксиз тизими жорий этилмоқда. 
Албатта, бу жараён педагоглардан кўп 
меҳнат ва ишга янгича ёндашувни та-
лаб қилади.

Ҳозир педагогика соҳасида ҳам таъ-
лим, илм-фан ва ишлаб чиқариш уй-
ғунлигини таъминлаш орқали ўқитиш 
сифатини яхшилаш, рақобатбардош 
кадр лар тайёрлаш, илмий ва иннова-
цион фаолиятни самарали ташкил этиш 
бош стратегик мақсадлардан биридир.

Олий таълим соҳасида рақамли 
технологияларни жорий этиш, замо-
навий ахборот-коммуникация ва таъ-
лим технологияларининг мустаҳкам 
интеграциясини таъминлаш бугунги 
ахборот ва глобал ривожланаётган 
жаҳон ҳамжамиятининг асосий талаб-
ларидан бири ҳисобланади. Мазкур 
соҳада институтда онлайн ҳужжат 
алмашиш, талабаларнинг амалий 
машғулоти, мустақил таълим, билим-
ни баҳолаш тўлиқ электрон таълим 
воситалари орқали бажарилади. 

Янгича ташаббуслар, инновацион 
ғоялар билан таълим жараёнлари си-
фатини ошириш, талабаларимизнинг 
ўз соҳаларини мукаммал ўзлаштириш-
лари йўлида самарадорликка эри-
шишда бор билим, салоҳиятимиз ва 
куч-ғайратимизни сафарбар этамиз.

Жумагул НИШОНОВА,
Маданият ва санъат 

менежменти 
кафедраси ўқитувчиси

ИНСТИТУТИМ — ФАХРИМ

Мамлакатимизда Президентимиз Шавкат Мирзиёев ташаббуси 
билан барча соҳада ҳаётга татбиқ этилаётган истиқболли лойиҳа-
лар, жойларда амалга оширилаётган кенг кўламли бунёдкорлик ишлари 
халқимизнинг нафақат турмуш тарзи, балки дунёқарашини ҳам тубдан 
ўзгартирмоқда.

роф этиш жоиз. Бу инсонлар биз учун ҳамиша 
қадрлидир. 

Профессор ва доцент илмий унвонлари 
билан тақдирланган ижодкорлар орасида 
Ўзбекистон давлат санъат ва маданият ин-
ститути ўқитувчилари нуфузи ҳам салмоқли 
экани барчамизни қувонтиради. Уларнинг 
меҳнати, салоҳияти, ижоди таҳсинга лойиқ. 
Ўзбекистон давлат санъат ва маданият инс-
титутида маданият ва санъат соҳаси бўйича 
етук кадрлар, маҳоратли ижодкорларни тай-
ёрлашда, таълим жараёнида фан ва санъат, 
ижодий фаолият ва амалий технологиялар 
уйғунлигини таъминлашда бу устоз ларнинг 
хизматлари беқиёс. Улардан дарс олган 
иқтидорли ёшлар халқаро фестиваль ва фо-
румларда, нуфузли танловларда фаол ишти-
рок этиб келмоқда.

Маданият ва санъатга, адабиётга эътибор 
Янги Ўзбекистоннинг эзгу ғояси – Учинчи 
Ренессанс пойдеворини яратиш мақсадига 
хизмат қилади. Шундай экан, соҳа вакилла-
ри бунёдкор халқимизнинг эзгу орзу-умид-
ларини юксак пардаларда тараннум қилшида 
давом этаверадилар. Бу эзгу мақсадга ўз ҳис-
самизни қўшиш бизга ғурур, фахру ифтихор 
бағишлайди.

Элдор ШЕРМАНОВ,
Ўзбекистон давлат санъат ва 
маданият институти ректори 

вазифасини бажарувчи

МАДАНИЙ ИСЛОҲОТЛАР САМАРАСИ
Boshlanishi 1- sahifada

Сўнгги йилларда республика-
мизда илмий ва инновацион фао-
лиятни қўллаб-қувватлаш бўйича 
кўламли ишлар амалга оширил-
моқда. Ўзбекистон Республикаси 
Президентининг 2017 йил 16 фев-
ралда “Олий ўқув юртидан кейинги 
таълим тизимини янада такомил-

лаштириш тўғрисида”ги Фармо-
ни имзоланди. Фармондан кўзда 
тутилган мақсад –  мамлакатимиз 
таълим ва фан соҳаларини сифат 
жиҳатдан ривожлантириш, олий 
малакали илмий ҳамда илмий-пе-
дагог кадрлар тайёрлаш ва аттеста-
циядан ўтказиш тизимининг сифа-
ти ҳамда самарадорлигини тубдан 
ошириш, олий ўқув юртидан кей-
инги таълим соҳасини янада тако-
миллаштириш, илмий тадқиқот фа-
олиятида ёшларнинг интеллектуал 
салоҳиятини ҳар томонлама намо-
ён этиш имкониятларини кенгайти-
ришдан иборат эди.

Мазкур Фармон ижросини таъ-
минлаш мақсадида 2017 йил 22 май-
да Ўзбекис тон Республикаси Вазир-
лар Маҳкамасининг “Олий таълим-
дан кейинги таълим тизимини янада 
такомиллаштириш чора-тадбирлари 
тўғриси”даги қарори қабул қилин-
ди. Ушбу қарорда олий таълимдан 
ке йинги таълим шаклининг барча 
вазифа ва мажбуриятлари аниқ кўр-
сатиб берилди.

Қарорнинг ижроси барча олий 
таълим муассасаларида бўлгани 
каби, Ўзбекистон давлат санъат ва 
маданият институтида ҳам таъмин-
ланди ва бу ишлар давом этмоқда. 
Институтда бугунги кунда тўртта 
асосий ихтисослик мавжуд: театр 
санъати, кино  санъати, телевидение, 
маданият назарияси ва тарихи, педа-
гогика назарияси. Педагогик таъли-
мотлар тарихи бўйича илмий ва ил-
мий-ижодий изланиш ларни олиб бо-
ришга талабгорлар қабул қилинади.

Олий таълимдан кейинги таълим: 
Стажёр-тадқиқотчилик – иш лаб 
чиқа ришдан ажралган ҳолда тегиш-
ли ихтисослик бўйича фалсафа док-
тори (PhD) илмий даражасини олиш 
учун изланувчиларни тайёрлаш; Та-
янч докторантура – фалсафа доктори 
(Doctor of Philosophy) илмий дара-
жасига даъвогар изланувчилар учун 
ишлаб чиқаришдан ажралган ҳолда 
ташкил этиладиган олий малакали 
илмий ва илмий-педагог кадрлар их-
тисослиги бўйича олий таълимдан 
кейинги таълим; Мустақил изланув-
чи – фалсафа доктори (PhD) ёки фан 
доктори (DSc) илмий даражаларига 
даъвогар изланувчилар учун ишлаб 
чиқаришдан ажралмаган ҳолда таш-
кил этиладиган олий малакали ил-
мий ва илмий-педагог кадрлар их-
тисослиги бўйича олий таълимдан 

кейинги таълим шаклларида олиб 
борилади.

Ўзбекистон давлат санъат ва ма-
даният институтида учта ихтисос-
лик бўйича ҳимоя Кенгаши фаоли-
ят олиб боради. Институтда 2021 
– 2023 йилларда қабул қилинган уч 
босқичда жами 49 нафар докторант 

илмий тадқиқот олиб боришади. 
Жумладан, 1-босқичда 10 нафар, 
2-босқичда 31 нафар, 3-босқичда 8 
нафар. Жорий йил сентябрь ҳолати-
га кўра 6 нафар докторант ишончли 
ҳимояни амалга оширишди. Йил 
якунигача яна 4 нафар тадқиқотчи 
ўз олдига диссертация ҳимоя сини 
мақсад қилиб қўйган. Бу жараёнлар 
ёш олимларнинг институт илмий са-
лоҳиятини янада оширишга хизмат 
қилади.

Бугунги кунда олий таълим му-
ассасаларининг илмий салоҳияти 
уларда фаолият юритаётган про-
фессор-ўқитувчиларнинг илмий да-
ражасига қараб аниқланади. Бунда 
 ОТМда фаолият юритаётган жами 
ўқитувчилардан (асосий штат ва 
ички ўриндошлар) неча фоизида 
илмий унвони ва даражаси борли-
гига қараб баҳоланади. Ўзбекистон 
давлат санъат ва маданият институ-
ти ўзига хос хусусиятга эга ижодий 
таълим маскани бўлгани сабабли, 
институтда фаолият олиб бораётган 
профессор-ўқитувчилардан кўпчи-
лиги доцент, профессор каби унвон-
лари билан илмий салоҳиятга катта 
ҳисса қўшиб келмоқда. Институт 
ижодий таълим маскани бўлгани-
га қарамасдан, илмий салоҳияти 49 
фоизни ташкил этади. Ушбу кўрсат-
кичлар таълим масканида яхши ил-
мий-ижодий муҳит яратилганидан 
далолат беради.

Ойбек ДАВЛАТОВ,
Илмий тадқиқотлар, 

инновациялар ва 
илмий-педагогик кадрлар 

тайёрлаш бўлими бошлиғи, 
педагогика фанлари бўйича 

фалсафа доктори

ИЖОД ВА ИЛМ УЗВИЙЛИГИ

Ўзбекистон  давлат  санъат  ва  маданият  институти  – меҳмонимиз!Ўзбекистон  давлат  санъат  ва  маданият  институти  – меҳмонимиз!

Муассис: 
ЎЗБЕКИСТОН

ЁЗУВЧИЛАР УЮШМАСИ Газета 2014 йил 26 ноябрда Ўзбекистон Республикаси 
Президенти Администрацияси ҳузуридаги Ахборот ва 

 оммавий коммуникациялар агентлигида томонидан 
0283 рақам билан рўйхатга олинган.
Адади - 1107.  Буюртма Г - 938.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223.     1 2 3 4 5 6

Бош 
муҳаррир 
Ҳумоюн 

АКБАРОВ

“Шарқ” 
нашриёт-матбаа 

акциядорлик компанияси 
босмахонаси.

Босмахона манзили:
Буюк Турон кўчаси, 

41-уй.

Босишга топшириш вақти - 21.00. 
Босишга топширилди - 21.35.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Навбатчи муҳаррир  Шуҳрат АЗИЗОВ
Саҳифаловчи Нигора ТОШЕВА

ЖУМА КУНЛАРИ 
ЧИҚАДИ

Сотувда нархи эркин.

Манзилимиз: Тошкент-100066, 
Бунёдкор кўчаси, Адиблар хиёбони, 

Ўзбекистон Ёзувчилар уюшмаси биноси.

E-mail: uzas.gzt@mail.ru

O‘zbekiston
adabiyoti va san’ati

Gul ko‘p, chaman ko‘p...

ЁШ ИСТЕЪДОД
Виктор Гюго ижодни анча эрта бошлаган. 

Тадқиқотчилар  ўн тўрт ёшли муаллифнинг эълон 
қилинмаган иккита трагедиясини аниқлашган.  Ўн 
беш ёшида Академия танловида “Les avantages des 
études” шеъри учун фахрий тақриз олган, ўн етти 
ёшида “Jeux Floraux” танловида иккита мукофот 
соҳиби, йигирма ёшида эса, бу истеъдод соҳибига 
қирол Людовик XVIII номидан йилда бир марта бе-
риладиган моддий рағбатлантириш белгиланган.

НАФАҚАТ ЁЗУВЧИ
Эҳтимол, Гюгода ёзувчиликдан олдин рассом-

ликка иштиёқ уйғонган бўлса керак. У 8 ёшидан 
сурат чиза бошлаган. Аксарият машқлар тушь ва 
қаламда чизилган. Ҳозир хусусий ва давлат кол-
лекцияларида у чизган тўрт мингдан зиёд расмлар 
сақланмоқда. Делакруанинг Гюго ҳақидаги қуйида-
ги сўзлари машҳур: “Агар сен рассом бўлганингда 
замонавий тасвирий санъат усталари соянгда қолар-
ди”.  Делакруа ёзувчининг биринчи пьесаси “Эми 
Робсарт”даги персонажлар либосини чизган эди.

САДОҚАТЛИ МАХБУБ
Гюгонинг муҳаббат можаролари ҳақида латифа-

лар тарқалган. Ҳақиқатан, ёзувчининг маҳбубалари 
кўп бўлган, аммо ўзининг “ҳақиқий севгилиси” деб 
қонуний хотини  Адель Фушени эмас, собиқ актриса 
Жюльетта Друэни санаган. Адиб уни 31 ёшга кирган-
да учратган, бу вақтда ўзининг тўрт фарзанди бор эди. 
У Адель билан ажралишни истамайди ва актриса бир 
умр ёзувчининг маҳбубаси бўлиб қолади. Бу ғалати 
дўстлик эллик йил – актриса вафотигача давом этади.

XIX АСР ФАОЛИ
 Гюгонинг букри Квазимодо ва гўзал лўли қиз 

Эсмеральда ҳақидаги романи  Париж Бибимарям 
ибодатхонасининг сақланиб қолишига ёрдам бер-
ган. XII асрда қурилиши бошланган бу бино ҳозирда 
французлар пойтахтининг рамзларидан бири санала-
ди. Гюго замонида у хароба ҳолига келиб қолганди. 

Наполеон Бонапарт даврида черков тез орада ну-
рай бошлайди, XIX асрнинг 30-йилларига келиб бузиб 
ташланадиган ярим вайрона ҳолига тушди. Виктор 
Гюгонинг машҳур романи туфайли бу ерга келадиган 
сайёҳлар сони ортгани боис ибодатхона асраб қолина-
ди. Китоб сўзбошисида муаллифнинг шундай сўзлари 
бор: “Менинг асосий мақсадларимдан бири – миллат 
қалбида бизнинг меъморчилигимизга муҳаббат уйғо-
тишдир”.

ҚУВҒИН
Ватан олдидаги улкан хизматларига қарамай, 

Виктор Гюго қувғин қилинади ва деярли ўн беш 
йил она юртидан йироқда умр кечиради. Ёзувчи  
Наполеон IIIни тахтга чиқиши билан ватан хоини, 
деб айблайди. Ёзувчини турмага қамашлари, ҳатто 
отиб ташлашлари мумкин эди. Бироқ у, эҳтимол 
Жюльеттанинг ёрдами биландир, Брюсселга қо-
чади, ундан сўнг Жерсига ўтади, ниҳоят Сент-Пи-
тер-Портга етиб олади. Унинг ортидан оила аъзо-
лари ҳам кўчиб келишади.

БАХТСИЗ ОТА
Гюгода орзу қилиш мумкин бўлган ҳамма нарса: 

истеъдод, пул, олижаноб дўстлар етарли бўлганига қа-
рамай, фарзандларига бахтли ҳаёт кечириши учун ша-
роит ярата олмади. Катта қизи Леопольдина ўн тўққиз 
ёшида эри билан яхтада бахтсиз ҳодиса туфайли ҳа-
лок бўлади, кичкинаси Адель опасининг ўлимидан, 
бахтсиз муҳаббат ва Франциядан қочишдан қаттиқ 
таъсирланиб, ақлдан озади ва касалхонада ҳаётдан кўз 
юмади. Машҳур ёзувчининг ўғиллари – Шарль ҳам, 
Франсуа-Виктор ҳам  45 ёшида ҳаётни тарк этади.

Tabrik

Bolalar bekati

  ОНА АЙИҚ 
  ЎГИТЛАРИ 

Тутайлик дея балиқ, 
Ўйинқароқ уч айиқ. 
Шоша-пиша ясабди 
Қўлбола чала қайиқ. 

Кўл ярмига етганда, 
Қармоқ сувга текканда. 
Тешилиб нобоп қайиқ, 
Сувга тушди уч айиқ. 

Шунинг учун сўзимни 
Ёдингда тутгин, дўстим. 
“Етти ўлчаб, бир кесгин”, 
Бўлмасин каму кўсти.

  ЛАҚМА ҚУЁН 

Бир қуёнча бор эди, 
Шалпангқулоқ, ўйноқи. 
Дуч келганни тўхтатиб 
Гап сотарди вайсақи. 

У ўрмонда яшарди, 
Ғам нелигин билмасдан. 
Подшоҳ шер буйруғига 
Зарра парво қилмасдан. 

Тулки, бўри, тошбақа 
Тўйди лақма қуёндан. 
Сўнг шерга арз қилишиб, 
Ҳайдадилар ўрмондан. 

Асл макон – ўрмондан  
Чорасиз кетди қуён. 
Овчиларнинг уйидан 
Жой олди шундан буён.

   ТАНБАЛ
   СИЧҚОН 

Танбал сичқон бор эди, 
Ғирт бекорчи, ишёқмас. 
Текин донни еса-ю 
Ҳуррак отиб ётса, бас. 

Унга бошқа сичқонлар, 
“Безбет” деб ном қўйишган. 
Насиҳат қилавериб, 
Жонларидан тўйишган. 

Шундай қилиб, бу сичқон, 
Ўтказди бутун ёзни. 
Қорни кириб ичига, 
Чувалчанг каби озди. 

Бу қишда танбал сичқон, 
Тавбасига таянди. 
Қаҳратонда оч қолиб, 
Меҳнаткашга айланди.

Муҳаммадрусул 
МА МАТҚУЛОВ

Пойтахтимиздаги 
Марказий кўргазмалар 
залида очилган “Тари-
хингдир минг аср лар...” 
деб номланган кўр газма 
рассом Раҳимжон Риза-
муҳамедов таваллуди-
нинг етмиш йиллигига 
бағиш ланди. Рассом 
устоз лар анъаналари ни 
давом эттириб, замона-
вий тасвирий санъатга 
катта ҳис са қўшаётган 
ўзбек ранг тас вири нинг 
пе шқадам вакиллари-
дан бири. Эзгуликка, 
инсоний ликка  даъват 
рас сом ижодининг асо-
сий тамо йили, десак 
муболаға бўл мас. Экспо-
зициядан ўрин олган икки 
юздан зиёд асар турли йил-
ларда чизилган бўлса-да, 
ҳали-ҳануз санъат мухлис-
лари эътиборини тортиб 
кел моқда. 

Р.Ризамуҳамедов мой-
бўёқ ва гуашда бирдек 
маҳорат билан ишлайди. 
Унинг ҳар бир асари ўзи-
га хослиги ва чизилиш 
тарихи билан эътиборни 
тортади. “Оқтошда ол-
тин куз”, “Бу менинг қў-
шиғим”, “Олтин Оқтош”, 
“Кумушконда баҳор” каби 
асарларида  тоғлар, дарё 
ва атрофдаги яшиллик, ти-

ниқ ҳаво – ҳаммаси тўйин-
тирилган ёрқин рангларда 
ишланган. Рассом ижоди-
да портрет ва натюрморт 
жанридаги асарлар сал-
моқли ўринни эгаллайди. 
“Уста Усмон Зуфаров”, 
“Абдулла Қодирий” син-
гари портретларида қаҳра-
монларнинг самимий ни-
гоҳи, либоси ва ёндош 
унсурлар орқали давр қиё-
фаси акс эттирилган.

Устоз рассом Амир Те-
мур ва темурийлар дав-
ри тарихига қизиқади ва 
мамлакатимиз меъморий 
ёдгорликлари тас вирлари 
устида тинимсиз самарали 

меҳнат қилиб, бу бо-
рада жиддий муваф-
фақиятларга эришди. 
Унинг “Гўри Амир. 
Самарқанд”, “Эски 
Қаффол Шайх мақ-
бараси”, “Баҳоуд-
дин Нақшбанд” каби 
асар ларида тарихга 
янгича нигоҳ кўзга 
ташланади. Тари-
хий жанр даги Амир 
Темур, Мирзо Улуғ-
бек ва Берунийга 
бағишланган туркум 
картиналарининг 
кўлами кенг. “Атил-
ланинг Римга кириб 
келиши” номли аса-
рида ғарб тасвирий 
санъатининг таъсири 

сезилади. Рассомнинг та-
рихий асарлари Англия, 

Малайзия, Туркия, АҚШ, 
Франция, Исроил ва бош-
қа мамлакатларнинг тас-
вирий санъат тўпламлари-
га киритилган. 

Р.Ризамуҳамедов Мил-
лий рассомлик ва дизайн 
институтидаги узоқ йил-
лик устозлик фаолияти 
давомида тасвирий санъ-
атда кўзга кўринган ўнлаб 
ижодкорларни тарбиялаб 
келаётгани эътирофга лой-
иқ. Кўргазмада Абдуҳаким 
Каримов, Татяна Фаде ева, 
Носир Ҳусанов, Қодир 
Аҳмедов, Ринат Бекбер-
ганов ва Матлуба Юсупо-
ва каби шогирдларининг 
асарлари ҳам намойиш 
этилди.

С.ҚОСИМОВА

“ТАРИХИНГДИР  МИНГ  АСРЛАР...”
O‘zbekiston Badiiy akademiyasi faoliyatidan

1 октябрь  — Ўқитувчи  ва  мураббийлар  куни 1 октябрь  — Ўқитувчи  ва  мураббийлар  куни 
умумхалқ  байрами  билан умумхалқ  байрами  билан 

барча  устозларни  қутлайди .барча  устозларни  қутлайди .
Халқимиз  фаровонлиги , Халқимиз  фаровонлиги , 

ёш  авлоднинг  бахтли  келажаги  йўлида ёш  авлоднинг  бахтли  келажаги  йўлида 
меҳнат  қилаётган меҳнат  қилаётган 

фидойи  ўқитувчи  ва  мураббийлар фидойи  ўқитувчи  ва  мураббийлар 
фаолиятига  муваффақиятлар фаолиятига  муваффақиятлар 

тилайди .тилайди .

“НАВОИЙ КОН-МЕТАЛЛУРГИЯ “НАВОИЙ КОН-МЕТАЛЛУРГИЯ 
КОМБИНАТИ” АКЦИЯДОРЛИК КОМБИНАТИ” АКЦИЯДОРЛИК 

ЖАМИЯТИ ЖАМОАСИЖАМИЯТИ ЖАМОАСИ


